
༄༅། །ན་མཿ སྭ་ར་སྭསྟྲཱི། 

མིང་གི་མངོན་བརྗོད་པད་མ་དཀར་པོའི་ཕྲེང་བ་ཞེས་བྱ་བ།

 

ཤེས་བྱར་རྨོངས་མུན་ཀུན་ཟོས་ལང་ཚོའི་གཟི། །རྣམ་ཀུན་མཁྱེན་ཉིད་ཡེ་ཤེས་འོད་སྟོང་དུ། །

རབ་འབར་སྨྲ་བའི་ཉི་མར་ཕྱག་བགྱིས་ནས། །མངོན་བརྗོད་པད་དཀར་བཞད་པའི་ཕྲེང་བ་སྤེལ། །

སྟོན་པ་ཀུན་མཁྱེན་ཀུན་གཟིགས་དང་། །ཐམས་ཅད་གཟིགས་དང་ཐམས་ཅད་མཁྱེན། །

རྒྱལ་བ་བདེ་གཤེགས་དེ་བཞིན་གཤེགས། །ཐུབ་པ་ཐུབ་དབང་ཐུབ་པ་ཆེ། །

ཀུན་ཏུ་བཟང་པོ་བཅོམ་ལྡན་འདས། །སྐྱོབ་པ་འགྲོ་མགོན་འགྲོ་བའི་བླ། །

རྐང་གཉིས་གཙོ་བོ་རྐང་གཉིས་མཆོག །དྲང་སྲོང་ཆེན་པོ་དགེ་སྦྱོང་ཆེ། །1

གཉིས་མེད་གསུང་བ་རྫོགས་སངས་རྒྱས། །མངོན་ཤེས་དྲུག་ལྡན་སྟོབས་བཅུ་པ། །

དཔལ་སྟུག་བདུད་འདུལ་འཇིག་རྟེན་འདུལ། །སྐྱེས་བུའི་ཁྱུ་མཆོག་མིའི་སེང་གེ །

འཇིག་རྟེན་མགོན་པོ་དུས་གསུམ་མཁྱེན། །རྣམ་འདྲེན་ཆོས་རྗེ་ཆོས་ཀྱི་རྒྱལ། །

ལེགས་གསུང་རྟོགས་ལྡན་སྐུ་གསུམ་པ། །འདི་རྣམས་སངས་རྒྱས་སྤྱི་ཡི་མཚན། ། 

 

༒ ཤཱཀྱའི་རྒྱལ་པོ་ཤཱཀྱའི་ཏོག །ཤཱཀྱ་སེང་གེ་གཽ་ཏ་མ། །

བུ་རམ་ཤིང་པ་ཉི་མའི་གཉེན། །ཟས་གཙང་སྲས་དང་སྒྱུ་འཕྲུལ་སྲས། །

རྡོ་རྗེ་ལྡན་པ་དོན་ཀུན་གྲུབ། །ལྷ་ཡི་ལྷ་སོགས་ཤཱཀ་ཐུབ་མཚན། ། 

༈ མི་ཕམ་མགོན་དང་མི་ཕམ་པ། །རྒྱལ་ཚབ་ས་བཅུའི་དབང་ཕྱུག་དང་། །

དགའ་ལྡན་བཞུགས་པ་ལྷའི་བླ་མ། །བྱམས་ཆེན་ལ་སོགས་བྱམས་པའི་མཚན། ། 

༈ འཇམ་མགོན་འཇམ་པའི་རྡོ་རྗེ་དང་།2 །འཇམ་དཔལ་བློ་གཏེར་བློ་ཡི་བདག །

ངག་གི་དབང་ཕྱུག་སྨྲ་བའི་རྒྱལ། །ཤེས་རབ་འཁོར་ལོ་སྨྲ་བའི་ལྷ། །

གཞོན་ནུའི་སར་གནས་གཙུག་ཕུད་ཅན། །བརྟན་པའི་འཁོར་ལོ་སེང་གེ་རྩེན། །

1	 ཆགས་བྲལ་ཆགས་འཇོམས་སྐུ་གསུམ་པ། །ཐམས་ཅད་རྟགས་དང་ལུས་མེད་ཐུལ། །ཆོས་ཀྱི་དབང་ཕྱུག་དྲན་པའི་དགྲ། །མཁའ་མཉམ་པ་དང་མི་མཉམ་པ། །བདག་ཉིད་ཆེན་པོ་ཐམས་ཅད་སྒྲོལ། ། «བོད་ཀྱི་བཅུ་ཕྲག་རིག་

མཛོད་ཆེན་མོ་ལས་བཀའ་བརྒྱུད་པའི་གསུང་རབ་པོད་གཉིས་པ། སྙན་ངག་དང་མངོན་བརྗོད། མཚོ་སྔོན་མི་རིགས་དཔེ་སྐྲུན་ཁང་ནས། སྤྱི་ལོ་ ༢༠༠༢ ལོའི་ཟླ་ ༡༠ པར་དཔར་ཐེངས་དང་པོ་དཔར། ཤོག་གྲངས་ ༧༦༡ ནས་ ༧༩༧། 

མཆན།»

2	 རྡོ་རྗེ་རྣོན་པོ་སེང་གེ་རྩེན། །ཡེ་ཤེས་སྐུ་དང་ཤེས་རབ་སྐུ། །བློ་མཆོག་སྩོལ་དང་ངག་གི་རྒྱལ། །



ཟུར་ཕུད་ལྔ་པ་རལ་གྲི་ཅན། །ཡེ་ཤེས་མེ་ལོང་འཇམ་དབྱངས་མཚན། ། 

༈ འཇིག་རྟེན་དབང་ཕྱུག་འཇིག་རྟེན་མགོན། །ཕྱག་ན་པདྨ་ཆུ་སྐྱེས་ཅན། །

ཐུགས་རྗེ་ཆེན་པོ་སྙིང་རྗེའི་ལྷ། །མནར་མེད་གཟིགས་དང་བརྩེ་བ་ཅན། །

གྲུ་འཛིན་དགྱེས་སོགས་སྤྱན་རས་གཟིགས། ། 

༈ རྡོ་རྗེ་འཛིན་དང་རྡོ་རྗེ་འཆང་།3 །ལག་ན་རྡོ་རྗེ་གནོད་སྦྱིན་རྒྱལ། །

གསང་བའི་བདག་སོགས་ཕྱག་རྡོར་མཚན། ། 

༈ ཨ�་མཛད་མ་དང་མྱུར་སྐྱོབ་མ། །ཞི་མ་འཇིག་རྟེན་དབང་སྲས་མོ། །

དཔལ་ཆེན་མོ་སོགས་སྒྲོལ་མའི་མཚན། །4 

༈ ངག་དབང་ལྷ་མོ་ཚངས་སྲས་མོ། །སྒྲ་དབྱངས་ལྷ་མོ་དཔལ་མོ་དང་། །

རྒྱ་མཚོའི་ལྷ་མོ་ཟླ་སྲིང་མོ། །ཤེས་རབ་ལྷ་མོ་བློ་གཏེར་མ། །

དྲི་ཟའི་ན་ཆུང་དཀར་མོ་དང་། །སྟོན་སྦྱིན་མ་དང་མཚོ་ལྡན་མ། །

5སྨྲ་བའི་ལྷ་མོ་དབྱངས་ཅན་མཚན། ། 

༈ རྨུགས་འཛིན་ཆུ་ཡི་དབང་པོ་དང་། །ཆུ་ཡི་ཐུབ་པ་ནོར་བུ་བཟང་། །

སྔོན་གྱི་གནོད་སྦྱིན་གཏེར་འཆང་དང་། །གནོད་གནས་ཛམྦྷ་ལ་ཡི་མཚན། ། 

༈ སངས་རྒྱས་ཆུང་ངུ་ཐོས་སྒྲོག་དང་། །གསུང་སྐྱེས་དང་ནི་བརྟུལ་ཞུགས་དབང་། །

ཐེག་ཆུང་སྐྱེས་བུ་སངས་རྒྱས་འཁོར། །སྦྱངས་ཡོན་ལ་གནས་ཉན་ཐོས་མཚན། ། 

༈ ཉི་ཚེའི་སངས་རྒྱས་སངས་རྒྱས་འབྲིང་། །བསེ་རུ་ལྟ་བུ་ཞི་ལ་སྲེད། །

རང་ཞི་དོན་གཉེར་ཞི་བ་འཚོ། །6སྒྲ་མེད་ཆོས་སྟོན་རྐྱེན་ཅིག་རྟོགས། །

ཐེག་འབྲིང་སྐྱེས་བུ་རྟེན་འབྲེལ་སྒོམ། །རང་བྱང་ཆུབ་རྣམས་རང་རྒྱལ་མཚན། ། 

༈ བློ་ལྡན་གསལ་མཆོག་སེམས་དཔའ་ཆེ། །རྒྱལ་བྱེད་རྒྱལ་སྲས་རྒྱལ་བའི་གཞི། །

3	 རྡོ་རྗེ་དབང་ཕྱུག་རྡོ་རྗེ་ཅན། །མཐུ་སྟོབས་བདག་པོ་གསང་བའི་རྒྱལ། །ཕྱག་ན་རྡོ་རྗེ་གསང་བ་འཛིན། །

4	 ཞལ་གསུམ་ཕག་གི་ཤིང་རྟ་མ། །རྣམ་གཙུག་འོད་ཟེར་ཅན་མའི་མཚན། །

5	 རྡོ་རྗེ་དབྱངས་ཀྱི་དབང་ཕྱུག་མ། །གཞན་ཡང་སྭ་ར་སྭསྟི་སྟཱ། །

6	 པྲ་ཏ་ཀ་བུདྷ་དང་ནི། །རྟེན་འབྲེལ་བཅུ་གཉིས་དོན་ལ་རྟོགས། །



འཕགས་མཆོག་དེད་དཔོན་བརྟེན་པ་དང་། །རྒྱལ་བའི་མྱུ་གུ་བྱང་སེམས་མཚན། ། 

༈ མཐོ་རིས་གནས་བཟང་སྐབས་གསུམ་གནས། །རོལ་པ་བདེ་ལྡན་དཔལ་འཛིན་དང་། །

སྡིག་མེད་གནས་དང་སྐྱོ་མེད་གནས། །བདེ་འགྲོ་ལྷས་རྩེན་ལྷ་ཡི་གྲོང་། །

སྟེང་གི་འཇིག་རྟེན་སུམ་རྩེན་གནས། །གྲུབ་པའི་གནས་སོགས་ལྷ་གནས་མིང་། ། 

༈ ཚེ་རིང་རྒས་མེད་འཆི་མེད་དང་། །བདུད་རྩི་ཟས་ཅན་བདུད་རྩི་སྐྱེས། །

བཅུད་ལྡན་རྣམ་སད་རྨི་ལམ་མེད། །ཡིད་བཟང་ཚིགས་བཟང་ཚོགས་བཟང་དང་། །

མཁར་ཉལ་སུམ་རྩེན་སྐབས་གསུམ་པ། །ཚིག་མདའ་ངག་གི་མཚོན་ཆ་དང་། །

སྦྱིན་སྲེག་ཟ་དང་མེ་ཡི་ཞལ། །མེ་སྦྱིན་སྐྱེས་དང་རི་ཡིག་བུ། །

ཨི་དྲིའི་བུ་དང་ལེགས་བྲིས་དང་། །མཁའ་སྤྱོད་མཁའ་གནས་མཁའ་ལ་འགྲོ། །

མཆོད་སྦྱིན་ཟ་དང་མིག་མི་འཛུམ། །སྦྱིན་སྐྱེས་དགྲ་སོགས་ལྷ་སྤྱིའི་མིང་། ། 

༈ གཞུ་རྒྱལ་སྦྱིན་སྐྱེས་སྦྱིན་མའི་བུ། །སྔོན་གྱི་ལྷ་དང་དབང་པོའི་དགྲ། །

པ་སངས་སློབ་མ་ས་འོག་གནས། །བཅུད་མི་ལྡན་དང་ལྷ་ལ་རྨོད། །

མཆོད་སྦྱིན་དགྲ་སོགས་ལྷ་མིན་མིང་། །7 

༈ རང་བྱུང་བྱེད་པོ་མེས་པོ་དང་། །འཇིག་རྟེན་དབང་ཕྱུག་སྐྱེ་དགུ་བདག །

མི་མཇེད་བདག་པོ་དབྱིག་གིས་སྙིང་། །ཆུ་སྐྱེས་མངལ་དང་གསེར་མངལ་ཅན། ། 

བདག་སྐྱེས་པད་སྐྱེས་ལྷ་ལས་རྒན། །གདོང་བཞི་རྣ་བ་བརྒྱད་པ་དང་། །

སྣ་ཚོགས་སྒྲུབ་བྱེད་གཉིས་སྐྱེས་དབང་། །ངང་པའི་ཤིང་རྟ་རིག་བྱེད་གདོང་། །

རིག་བྱེད་དྲག་པོ་ཚངས་པའི་མིང་། ། 

༈ ནཱ་རཱ་ཡ་ཎཿསྲེད་མེད་བུ། །སྦྲངས་རྩིའི་བུ་དང་སྦྲངས་རྩིའི་དགྲ། །

རྟུལ་མོའི་བུ་དང་ཐ་གུའི་ལྟོ། །མཁའ་ལྡིང་རྒྱལ་མཚན་རྭ་གཞུ་ཅན། །

གླང་རྫི་གོས་སེར་པད་དཀར་མིག །ལག་པ་བཞི་པ་འཁོར་ལོའི་ལག །

པདྨའི་ལྟེ་བ་ནོར་ལྷའི་བུ། །ཉེ་དབང་སྡེ་ཅན་གོམ་གསུམ་གནོན། །

སྦྱིན་བྱེད་དགྲ་དང་སྒྲ་ཅན་གསོད། །མཁར་བའི་དགྲ་དང་འོག་དབང་སྐྱེས། །

དཔལ་བེའུས་མཚན་དང་གོ་བདྷི། །ཨ་ཤྭཪྠ་ཐོས་དཔལ་གྱི་ལག །

7	 ལྷ་མོ་ཕག་གི་ཤིང་རྟ་ཅན། །འོག་གི་ཕྱོགས་སྐྱོང་བརྟན་མའི་མིང་། །



མི་ཡི་སེང་གེ་མིའུ་ཐུང་། །ནག་པོ་མི་འཛག་ཁྱུ་མཆོག་ལྟོ། །8

འཇུག་པ་བཅུ་པ་དགའ་བྱེད་དང་། །འགྲོ་སྐྱོབ་རྡེབ་བྱེད་སྟོབས་ལྡན་འཇོམས། །

སེར་སྐྱ་ཞི་བ་ཁྱབ་འཇུག་མིང་། ། 

༈ མི་འཛག་སྔོན་སྐྱེས་རབ་འཕྱང་གསོད། །ནམ་གྲུ་དགའ་བྱེད་སྟོབས་བཟང་དང་། །

གཏུན་ཤིང་ཅན་དང་ཏཱ་ལས་མཚན། །འདོད་སྐྱེ་ལེགས་མགུགས་སྟོབས་ལྡན་རྣམས། །

ཁྱབ་འཇུག་གི་ནི་ཕུ་བོའི་མིང་། ། 

༈ མྱོས་བྱེད་ཡིད་སྲུབས་ཡིད་ལས་སྐྱེས། །མེ་ཏོག་གཞུ་ཅན་མེ་ཏོག་མདའ། །

ཆུ་སྲིན་རྒྱལ་མཚན་ཉ་ཡི་ཏོག །དགའ་བྱེད་ལུས་མེད་དགའ་མའི་བདག ། 

དྲེགས་བྱེད་ཚངས་འཇོམས་དཀའ་ཐུབ་དགྲ། །ན་ཚོད་སྐྱེས་དང་མདའ་ལྔ་པ། །

སྦྲང་རྩིའི་ཁ་ལོ་མི་ཟད་མཚོན། །རྩེ་དགའི་འཁྲི་ཤིང་རྒྱལ་དཀའ་དང་། །

སྲེད་བྱེད་ཆགས་བདེ་ཡིད་ལ་ཉལ། །དགའ་རབ་དབང་ཕྱུག་སྟོབས་འཕེལ་དགྲ། །

དྲན་པའི་ཤིང་རྟ་འགྲོ་རྩེན་སོགས། །ཁྱབ་འཇུག་བུར་གྱུར་འདོད་ལྷའི་མིང་། ། 

༈ སྣ་ཚོགས་ཏོག་དང་འགྲོ་བའི་ཏོག །ཉག་ཕྲན་བདག་པོ་མ་འགག་པ། །

ཚངས་པ་སྐྱེས་དང་གོས་སྔོན་ཅན། །འདོད་ལྷའི་བུ་ཡི་མིང་ཡིན་ནོ། ། 

༈ ཀ་མ་ལ་ཅན་འཕྲོག་བྱེད་ཡུམ། །པདྨའི་གནས་ཅན་འཕྲོག་བྱེད་དགའ། །

དཔལ་མོ་དཔལ་གནས་པདྨ་ཅན། །ཁྱབ་འཇུག་གི་ནི་ཆུང་མའི་མིང་། ། 

༈ འཁོར་ལོ་ལེགས་མཐོང་དུང་ལྔ་སྐྱེས། །དབྱུག་པ་ས་མོས་ནོར་བུ་ནི། །

ས་བརྟན་བྱེད་དང་ས་རིངས་དང་། །རལ་གྲི་དགའ་བྱེད་ལ་སོགས་པ། །

ཁྱབ་འཇུག་གི་ནི་ཕྱག་མཚན་མིང་། ། 

༈ མཁའ་འགྲོའི་དབང་ཕྱུག་སྐར་མིག་བུ། །ཁྱབ་འཇུག་ཤིང་རྟ་ཀླུ་མཐར་བྱེད། །

འདབ་བཟང་གསེར་འདབ་དུག་འཇོམས་དང་། །སྐྱ་རེངས་ནུ་བོ་རྡོ་རྗེའི་མཆུ། །

ཤལ་མ་ལི་གནས་གསེར་གྱི་ལུས། །འདབ་ཆགས་སེང་གེ་རྣམ་འདུལ་སྐྱེས། །

ལྟོས་འགྲོའི་ཟས་ཅན་འདབ་ཆགས་རྒྱལ། །ཁྱབ་འཇུག་ཤིང་རྟ་མཁའ་ལྡིང་མིང་། ། 

༈ ཁྱུ་མཆོག་རྒྱལ་མཚན་ཨུ་མའི་བདག །གངས་རིའི་བདག་པོ་རལ་ཁྱུར་ཅན། །

8	 ནག་པོ་མི་འཇིགས་ཁྱུ་མཆོག་ལྟོ། །དབྱིག་གི་ལྟོ་བ་ནབས་སོ་སྐྱེས། །ཟླ་བའི་སྙིང་པོ་མཐོན་པོའི་ལྷ། །འཕྲོག་བྱེད་ཐིག་ལེ་དྲུག་པ་དང་། །



དྲག་པོ་འཕྲོག་བྱེད་བདེ་འབྱུང་དང་། །གཙུག་ན་ཟླ་བ་སྣ་ཚོགས་མིག །

མིག་གསུམ་པ་དང་ཐོད་པ་འཆང་། །དཔལ་མགྲིན་མགྲིན་ནག་མགྲིན་སྔོན་ཅན། །

དགྲ་སྟའི་དུམ་བུ་མེའི་ཁུ་བ། །གྲོང་གསུམ་མཐར་བྱེད་གངྒཱ་འཛིན། །

ག་ལས་གཡོས་དང་ལྷ་ཆེན་པོ། །རི་ཁྲོད་པ་དང་ཕྱོགས་གོས་ཅན། །

སྐྱེ་མེད་གཞུ་ཅན་ལོང་བའི་དགྲ། །གྲོང་འཇོམས་ཕྱུག་བདག་དཔའ་མོའི་དཔལ། །

ཧ་མིང་ཅན་དང་ཁྲི་རྐང་གཅིག །མཆོག་དགའ་མདུང་ཐོགས་དབང་ལྡན་དང་། །

སིམ་བྱེད་བདེ་བྱེད་འབྱུང་པོའི་དབང་། །པགས་པའི་གོས་ཅན་འཆི་ལས་རྒྱལ། །

མིག་མི་བཟང་དང་གཡོན་ཕྱོགས་ལྷ། །ནམ་མཁའི་སྐྲ་ཅན་མཆོད་སྦྱིན་འཇོམས། །

དྲན་པའི་དགྲ་དང་རྩེ་གསུམ་ཅན། །སྔོན་དམར་ཅན་སོགས་དབང་ཕྱུག་མིང་། ། 

༈ དཀར་མོ་རི་སྲས་རི་སྐྱེས་དང་། །ཀ་ཏྱའི་བུ་མོ་དཀའ་བཟློག་མ། །

རྫོང་མ་ནག་མོ་མ་མོའི་མ། །ཞི་བའི་སྲིང་མོ་སྐྲ་འདྲེས་མ། །

ཁྱབ་འཇུག་སྲིང་མོ་གཏུམ་མོ་དང་། །ཞི་མ་དྲག་མོ་སེར་སྐྱ་མ། །

སིམ་བྱེད་མ་དང་རི་ཁྲོད་མ། །གསང་ལྡན་བུ་མོ་ལོ་མ་མེད། །

དཔལ་མོ་སེང་གེའི་ཤིང་རྟ་མ། །དབང་ཕྱུག་གི་ནི་ཆུང་མའི་མིང་། ། 

༈ མཆེ་བ་གཅིག་པ་གླང་པོའི་གདོང་། །བགེགས་ཀྱི་རྒྱལ་པོ་ལོག་འདྲེན་དང་། །

ལྟོ་འཕྱང་ལུས་གཉིས་མ་གཉིས་པ། །ཧ་ལ་གནས་དང་དགྲ་སྟ་ཅན། །

དབང་ཕྱུག་བུ་ཆེ་ཚོགས་བདག་མིང་། ། 

༈ གཞོན་ནུ་སྐེམ་བྱེད་ས་ག་སྐྱེས། །ཁྲུང་ཁྲུང་འཇོམས་དང་གདོང་དྲུག་པ། །

གངྒཱ་སྐྱེས་དང་འདམ་བུ་སྐྱེས། །གཙུག་ཕུད་ཅན་ཞོན་ལྷའི་དམག་དཔོན། །

རི་སྲས་དགའ་བྱེད་མ་དྲུག་པ། །བྱ་གག་རྒྱལ་མཚན་མང་པོ་སྐྱེས། །

སྡེ་ཅན་མེ་སྐྱེས་མདུང་ཐུང་ཅན། །དབང་ཕྱུག་བུ་ཆུང་སྨིན་དྲུག་མིང་། ། 

༈ ལེགས་བྲིས་དབང་པོ་སྐབས་གསུམ་བདག །བདེ་སོགས་བདག་པོ་མིག་སྟོང་ཅན། །

དབང་པོ་འཕྲོག་བྱེད་རྡོ་རྗེ་འཆང་། །མཆོད་སྦྱིན་བརྒྱ་པ་སྟོབས་ལྡན་དགྲ། །

གཙང་བྱེད་མགོན་པོ་མཐོ་རིས་རྒྱལ། །གཞན་གསྙེམས་བཟོད་དང་སྤྲིན་ལ་ཞོན། །

ཀོའུ་ཤི་ཀ་ཤིས་བརྗོད་ཉན། །གང་པོ་འབོད་དང་སྨིན་པ་གསོད། ། 

རྒན་ལས་ཐོས་དང་རྟ་ལྗང་ཅན། །རི་འཇོམས་ལེགས་སྐྱོབ་དབྱིག་ལྡན་དང་། །



ཁྱབ་སྟོབས་ཀུན་འཇོམས་བཟོད་དཀས་རེངས། །པུ་ལོ་མའི་དགྲ་བཅུད་ལྡན་བདག །

ཧ་རིའི་རྟ་ཅན་བརྒྱ་བྱིན་མིང་། ། 

༈ འཆི་མེད་དབང་པོ་བདེ་སོགས་དང་། །ཤ་རྩི་དང་ནི་ལེགས་བརྗོད་མ། །

ནོར་སྦྱིན་མ་དང་ལྷའི་བཙུན་མོ། །བརྒྱ་བྱིན་གྱི་ནི་ཆུང་མའི་མིང་། ། 

༈ སུམ་ཅུ་རྩ་གསུམ་ལྟ་ན་སྡུག །བརྒྱ་བྱིན་གྱི་ནི་གྲོང་གི་མིང་། ། 

༈ རྣམ་པར་རྒྱལ་བའི་ཁང་བཟང་དང་། །རྣམ་པར་རྒྱལ་བྱེད་བ་དན་ཅན། །

བརྒྱ་བྱིན་གྱི་ནི་ཕོ་བྲང་མིང་། ། 

༈ ལྷ་ཡི་འདུན་ས་ཆོས་བཟང་དང་། །དགའ་ཚལ་ཤིང་རྟ་སྣ་ཚོགས་ཚལ། །

རྩུབ་འགྱུར་ཚལ་དང་འདྲེས་པའི་ཚལ། །བརྒྱ་བྱིན་གྱི་ནི་ཚལ་གྱི་མིང་། ། 

༈ འཚོ་སྐྱེས་དང་ནི་ས་སྲུངས་བུ། །སྒྲ་སྒྲོག་སྒྲ་འབྱིན་སྤྲིན་གྱི་གླང་། །

སྤྲིན་སྒྲོལ་མ་ཡི་ཁྱོ་ལ་སོགས། །བརྒྱ་བྱིན་ཞོན་པ་གླང་པོའི་མིང་། ། 

༈ མ་ཏཱ་ལིཿནི་ཁ་ལོ་པ། །འཐོར་ཐོས་བརྒྱ་བྱིན་རྟ་ཡི་མིང་། ། 

༈ འབིགས་བྱེད་ལག་ཉལ་རྩེ་བརྒྱ་པ། །སྒྲ་གཅན་ཟ་བྱེད་བསྒྱིངས་འགྲོ་དང་། །

གནམ་ལྕགས་བདེ་བྱེད་རི་བོ་འཇོམས། །སྐབས་གསུམ་མཚོན་ཆ་རྡོ་རྗེའི་ཐོག །

སྒྲ་སྒྲོག་སྒྲོགས་ཞུམ་རི་འགེངས་རྣམས། །བརྒྱ་བྱིན་མཚོན་ཆ་རྡོ་རྗེའི་མིང་། ། 

༈ འཆི་མེད་བཏུང་བ་འཆི་མེད་བཅུད། །བཏུང་བྱེད་ཚིམ་བྱེད་རོ་བརྒྱ་པ། །

གདུང་སེལ་ལྷ་ཡི་བདུད་རྩིའི་མིང་། ། 

༈ ནམ་མཁའི་གངྒཱ་མཐོ་རིས་ཀླུང་། །བཅུད་ལྡན་རིང་པོ་ལྷའི་རྫིང་རིང་། །

དལ་འབབ་ལྷ་ཡི་ཆུ་བོའི་མིང་། ། 

༈ འཚེར་བྱེད་ལྷུན་པོ་གསེར་གྱི་རི། །རིན་ཆེན་རྡུལ་བརྩེགས་ལྷའི་རི་བོ། །

རི་རབ་རི་རྒྱལ་རི་ཡི་དབང་། །ལྷ་གནས་རི་བོ་མཆོག་རབ་མིང་། ། 

༈ དེ་བ་ད་རུ་ལྷའི་ལྗོན་པ། །དཔག་བསམ་ཡིད་མོས་རྒྱ་མཚོ་སྐྱེས། །

ཡོངས་འདུ་ས་བརྟོལ་མནྜ་ར། །ཧ་རི་ཙན་དན་བསིལ་བྱེད་དང་། །

ཀཽ་བི་ད་ར་ལ་སོགས་པ། །ལྷ་ཡི་ལྗོན་ཤིང་རྣམ་གྱི་མིང་། ། 



༈ ཀུན་བྱེད་གཞོན་ནུ་རྣམ་འབྱེད་བུ། །མཐོ་རིས་སྨན་པ་ཐ་སྐར་སྐྱེས། །

རྒོད་མའི་བུ་དང་ནད་སེལ་དང་། །སྣ་སྐྱེས་ལྷ་ཡི་སྨན་པའི་མིང་། ། 

༈ ཏིལ་མཆོག་མ་དང་པད་དཀར་མ། །ལག་བཟང་དགའ་བའི་ཤིང་རྟ་མ། །

མུཉྫ་སྐྱེས་མ་ལེགས་བརྒྱན་མ། །མེ་ན་ཀཱ་དང་སྐྲས་རྩེན་མ། །

གློག་འོད་ཆུ་ཤིང་བརླ་ཅན་མ། །སྐད་སྙན་མ་དང་སྐྲ་འདྲེས་མ། །

རབ་ཏུ་མྱོས་མ་དབང་མོ་ཆེ། །ལྷ་ཡི་སྨད་འཚོང་རྣམས་ཀྱི་མིང་། ། 

༈ སྔོན་གྱི་གླུ་དབྱངས་ལེན་པ་དང་། །སྒྲ་ངན་སྤངས་པའི་གླུ་དབྱངས་ཅན། །

གླུ་སྙན་དབྱངས་སྙན་མགྲིན་སྙན་རྣམས། །ལྷ་ཡི་གླུ་མཁན་དྲི་ཟའི་མིང་། ། 

༈ བྱིན་ཟ་རྙེད་ཟ་རྟེན་ཟ་དང་། །མཚུན་ཟ་སྲེག་ཟ་སྣ་ཚོགས་ཟ། །

ཟ་བྱེད་ཟ་ཕོད་རླུང་གི་གྲོགས། །དག་བྱེད་གཙང་བྱེད་འཁྱོག་འགྲོ་དང་། །

ཤིང་འཕེལ་འབར་བྱེད་གཙུག་ཕུད་ཅན། །ཉེར་ཞི་རྟ་དམར་འོད་ནོར་ཅན། །

འོད་བཀྲ་སྲེག་བྱེད་ཆུའི་སྐྱེ་གནས། །ལྷ་ཞལ་ཚུན་ཞལ་ནོར་ལས་རྒྱལ། །

སྨིན་བྱེད་གསེར་གྱི་ཐིག་ལེ་དང་། །གྱེན་འགྲོ་འོད་འགྲིབ་སྔ་དྲོ་འབར། །

གསེར་གྱི་ཁུ་བ་འོད་བདུན་པ། །གསལ་བྱེད་ལམ་ནག་ཆུ་མཁྲིས་དང་། །

སྐེམས་བྱེད་འཕྲོག་བྱེད་འབར་བའི་སྐྲ། །མུན་སེལ་མུན་འཇོམས་དུ་བའི་ཏོག །

འཚོ་བྱེད་ལུས་འཕེལ་རྩེ་མོ་ཅན། །མེ་དང་མེ་ལྷའི་ཐུན་མོང་མིང་། ། 

༈ བྲང་སྐྱེས་རྒོད་མ་ཁ་ཡི་མེ། །ལྷོ་ཡི་མེ་དང་རྒྱ་མཚོ་འཐུང་། །

མེ་རི་རྟ་གདོང་མེ་ཡི་མིང་། །འཕྲོ་བྱེད་འཁྱུག་བྱེད་ཡལ་མེ་དང་། །

མེ་ཡི་ཡན་ལག་མེ་ལྕེའི་མིང་། ། 

༈ འཕྲོས་འགྲོ་མེ་ཡི་ཟེགས་མ་དང་། །རབ་འཕྲོ་མེ་སྐར་མེ་སྟག་མིང་། ། 

༈ ཤིན་ཏུ་གདུང་དང་ཡོངས་སུ་གདུང་། །ཚད་པ་ཅན་དང་ཚ་གདུང་ཅན། །

རྡུལ་བྱེད་མེ་ཡི་རེག་བྱའི་མིང་། ། 

༈ སྤྲིན་གྱི་བཞོན་པ་སྐྲ་ཡི་ཕྲེང་། །མེ་འབྲས་ནམ་མཁའི་ཏ་མ་ལ། །

མེ་ཡི་གཙུག་ཕུད་མེའི་རྒྱལ་མཚན། །གྱ་གྱུར་འགྲོ་དང་མེ་ཡི་སྐྲ། །

མེ་མང་སྐྱེས་སོགས་དུ་བའི་མིང་། ། 



༈ ཆོས་ཀྱི་རྒྱལ་པོ་མཚུངས་འཇུག་དང་། །ཕ་ཡི་བདག་པོ་དབྱུག་པ་ཅན། །

དབྱུག་འཛིན་བེ་ཅོན་འཆང་བ་དང་། །འཆི་བདག་ལྔ་པའི་བདག་དང་ནི། །

འཕྲོག་བྱེད་དུས་འཛིན་ཡི་དྭགས་བདག །མཐར་བྱེད་གྲངས་ཅན་ཉི་མའི་བུ། །

མ་ཧེའི་རྒྱལ་མཚན་ཚུན་གྱི་ལྷ། །ཡ་མུ་ན་སྤུན་མ་མོའི་རྒྱལ། །

ལྷོ་ཕྱོགས་བདག་པོ་གཤིན་རྗེའི་མིང་། ། 

༈ གདོས་བཅུ་མགྲིན་བཅུ་ལངྐའི་བདག །སྒྲ་སྒྲོགས་རོ་ཟན་ཤ་རྗེན་ཟ། །

ཤ་ཟ་ཁྲག་འཐུང་མཚན་མོ་རྒྱུ། །འཇིགས་བྱེད་བདེན་བྲལ་མཚན་མོ་སྤྱོད། །

གསོད་བདག་སྐྱེས་དང་ཟ་བྱེད་དང་། །སྣ་ཚོགས་མདོག་ཅན་སྲིན་པོའི་མིང་། ། 

༈ མཆོག་སེམས་མཆོག་སྦྱིན་ཞགས་པ་ཅན། །ཆུ་བདག་ཆར་འབེབས་འབྲུག་སྒྲ་ཅན། །

ནགས་ཚལ་ཅན་དང་ཆུ་ལྡན་དང་། །བསིལ་བ་འཛིན་སོགས་ཆུ་ལྷའི་མིང་། ། 

༈ དབུགས་འབྱིན་འགྲོ་བྱེད་ཡང་དག་རྒྱུག །ནམ་མཁའི་སྲོག་དང་ནམ་མཁའི་དབུགས། །

དྲི་བཞོན་དྲི་ལེན་དྲིའི་ཤིང་རྟ། །རྟག་འགྲོ་མྱུར་འགྲོ་མགྱོགས་འགྲོ་དང་། །

འཕྲོག་བྱེད་རེག་ལྡན་འགྲོ་བའི་སྲོག །རིག་འཛིན་རེག་བྱེད་ཀུན་ཏུ་རྒྱུ། །

ཀུན་བྱེད་འགྲོ་བའི་ངང་ཚུལ་དང་། །དག་བྱེད་མཁའ་བདག་རྟ་དམར་ཅན། །

རྟ་ཁྲ་ངལ་མེད་བསིལ་བྱེད་དང་། །གཡོ་བྱེད་གནས་མེད་མ་མོས་འཕེལ། །

རླུང་དང་རླུང་ལྷའི་ཐུན་མོང་མིང་། ། 

༈ སྲོག་འཛིན་ཐུར་སེལ་མཉམ་གནས་དང་། །གྱེན་རྒྱུ་ཁྱབ་བྱེད་ལས་ཀྱི་རླུང་། །9 

༈ གནོད་སྦྱིན་རྒྱལ་པོ་གསང་བའི་བདག །མིག་གསུམ་གྲོགས་པོ་ལུས་ངན་དང་། །

མིའམ་ཅི་དབང་ནོར་སྦྱིན་རྒྱལ། །མི་ལ་ཞོན་དང་རྐང་གསུམ་པ། །

དམར་སེར་མིག་དང་བསོད་ནམས་སྐྱེས། །ཨེ་ལའི་རྒྱུད་དང་ངལ་གསོས་པོ། །

ཀུ་བེ་ར་དང་ནོར་སྦྱིན་བུ། །ནོར་གྱི་དབང་ཕྱུག་གནས་སྲུང་པོ། །

གཏེར་གྱི་བདག་པོ་རྣམ་སྲས་མིང་། ། 

༈ ཤིང་རྟ་སྣ་ཚོགས་དེ་ཡི་ཚལ། །ལྕང་ལོ་ཅན་ནི་དེའི་ཕོ་བྲང་། ། 

༈ གར་མཁན་མཆོག་ནི་དེ་ཡི་བུ། ། 

9	 རླུང་གི་བྱེ་བྲག་སོ་སོའི་མིང་། །



༈ མིའམ་ཅི་དང་ཅིའི་སྐྱེས་བུ། །རྟ་ཡི་གདོང་ཅན་འགྲོ་མགྱོགས་འཁོར། ། 

༈ དེ་ཡི་གཏེར་ནི་དུང་ཅན་དང་། །པད་ཆེན་པདྨ་ཆེན་པོ་དང་། །

ཆུ་སྲིན་ཅན་དང་རུས་སྦལ་ཅན། །རྔ་ཡབ་ཅན་དང་དགའ་བ་ཅན། །

སྔོན་པོ་འཛིན་བྱེད་ལ་སོགས་དགུ། ། 

༈ ལྷ་ལམ་རླུང་ལམ་སྤྲིན་གྱི་ལམ། །བྱ་ལམ་མཁའ་ལམ་ཁྱབ་འཇུག་གནས། །

མཐའ་མེད་ཀུན་གསལ་སྒྲ་སྒྲོགས་དང་། །ཀུན་ཁྱབ་ལུས་མེད་རྒྱུ་སྐར་ལམ། །

མུར་ཁྱབ་རྒྱས་བྱེད་བར་སྣང་ལམ། །ལྷས་རྩེན་རོལ་གནས་སྐྱེ་མེད་གནས། །

ཀུན་ཁེབས་གོ་འབྱེད་ཆུ་མཐོངས་དང་། །ལྷ་ཡི་རྫིང་རིང་ནམ་མཁའི་མིང་། ། 

༈ ཀུན་ཁྱབ་འཕྲོག་བྱེད་ཉི་མས་སྟོན། །གསལ་གནས་ཕྱོགས་སྒོ་ཕྱོགས་ཀྱི་མིང་། ། 

༈ དབྱེ་ན་ཕྱོགས་བཅུ་དེ་ཡི་མིང་། ། 

༈ ཚངས་པ་ལྟོ་འཕྱེ་དབང་པོ་མེ། །གཤིན་རྗེ་བདེན་བྲལ་ཆུ་དང་རླུང་། །

ལུས་ངན་དབང་ལྡན་ཕྱོགས་རིམ་བཞིན། ། 

༈ མཚོ་སྐྱེས་པད་དཀར་གཡོན་ཕྱོགས་དང་། །ས་མོས་གསལ་བྱེད་མེ་ཏོག་སོ། །

ས་སྟེང་གྲགས་དང་ཆ་མཛེས་རྣམས། །ཕྱོགས་ཀྱི་གླང་པོ་བརྒྱད་ཀྱི་མིང་། ། 

༈ སྤྲིན་གྲོལ་མ་དང་སེར་སྐྱ་མ། །དམར་སེར་མ་དང་དཔེ་མེད་མ། །

ཟངས་སྣ་ཅན་དང་སོ་ལེགས་མ། །ཡན་ལག་མཛེས་མ་མཆོད་ལྡན་མ། །

ཕྱོགས་ཀྱི་གླང་མོ་བརྒྱད་ཀྱི་མིང་། ། 

༈ འཁོར་ཡུག་མུ་ཁྱུད་ལྕགས་རིའི་མིང་། ། 

༈ ཚད་འཇོམས་དགའ་བྱེད་ཆུ་ཁུར་ཅན། །ཆུ་འཛིན་རླན་འཛིན་རྒྱུན་འཛིན་དང་། །

ཆུ་འབེབས་ཆུ་འགྱེད་མཁའི་རྒྱལ་མཚན། །དུ་བའི་སྐྱེས་གནས་ནམ་མཁའི་གླིང་། །

སྒྲོགས་བྱེད་ཆུ་ཡི་བཞོན་པ་དང་། །གློག་ལྡན་ནམ་མཁའི་ཏ་མཱ་ལ། །

ཆུ་ཡི་ལྕིད་ལྡན་ཆུ་མང་འཛིན། །མྱོས་བྱེད་ནམ་མཁའི་དུ་བ་དང་། །

ཆར་ལྡན་ཆུ་སྐྱེས་ནགས་ཚལ་སྐྱེ། །ནམ་མཁའི་གླང་པོ་སྒྲ་སྒྲོགས་དང་། །

ཆུར་ཉལ་བསིལ་བྱེད་མཁའ་གོས་ཅན། །ཀ་དམ་པ་ཅན་སྤྲིན་གྱི་མིང་། ། 



༈ སྒྲ་སྒྲོགས་སྒྲ་ཅན་སྒྲ་བརྒྱ་པ། །སྒྲ་འགྱེད་སྤྲིན་སྐྱེས་ལྷའི་རྔ་དབྱངས། །

ནམ་མཁའི་རྔ་ཆེན་རྔ་གསང་དང་། །སྤྲིན་གྱི་སྒྲ་དང་སྤྲིན་གྱི་རྔ། །

དབྱར་སྐྱེས་རྔ་སྒྲ་འབྲུག་གི་མིང་། ། 

༈ སྤྲིན་ལྕེ་འཁྱུག་བྱེད་སྐད་ཅིག་གསལ། །བདེ་ཐུང་རྣམ་གསལ་གཡོ་བའི་འོད། །

རྣམ་བཀྲ་འཇུག་པ་བརྒྱ་པ་དང་། །ལྕུག་མའི་འོད་དང་སེ་གོལ་འོད། །

སྤྲིན་གྱི་ལྕུག་མ་གློག་གི་མིང་། ། 

༈ སྤྲིན་གྱི་བཅུད་དང་མཁའ་ལས་བབས། །རྒྱུན་འབབས་ཡོངས་ལྷུང་སྤྲིན་ལས་བྱུང་། །

དགུང་ཆར་གྲུ་ཆར་ཟིམ་བུའི་ཆར། །སྦྲང་ཆར་ཆར་རྒྱུན་ཆར་ཟིལ་དང་། །

སྤྲིན་ཟེགས་ཆུ་ཟེགས་བདེ་ཟིལ་ཅན། །སྤྲིན་གྱི་མེ་ཏོག་ཆར་གྱི་མིང་། ། 

༈ དབང་པོའི་ཤིང་བལ་དབང་པོའི་གཞུ། །དབང་པོའི་མཚོན་ཆ་བརྒྱ་བྱིན་མཚོན། །

ལྷ་ཡི་ཚོན་རིས་རྒན་པོའི་ཐིག །རླུང་འབྲས་དྲང་འཁྱོག་རོ་ཧི་ཏ། །

སོས་དཀའ་བཞད་དང་ཆུ་ལས་འབར། །བདེ་སོགས་བདག་པོའི་མདའ་སྟན་དང་། །

འཇའ་འོད་འཇའ་རིས་འཇའ་གུར་གཞའ། །སྤྲིན་གྱི་འོད་ཟེར་འཇའ་མཚོན་མིང་། ། 

༈ འཕྲོག་འཇོམས་རི་འཇོམས་ལྕེ་འབབ་པ། །རྡོ་རྗེའི་ཟེར་འཕྲོ་འབིགས་བྱེད་དང་། །

འགེམས་བྱེད་ཆད་ཉམས་ཐོག་གི་མིང་། ། 

༈ རྡོ་རྗེའི་ཆར་དང་སྡང་བྱེད་དང་། །མེ་ཆར་འཇོམས་བྱེད་སེར་བའི་མིང་། ། 

༈ ཞོད་གེགས་ཆར་མེད་ཐན་ཆེན་དང་། །གདུང་བྱེད་དྲོད་འབར་ཐན་པའི་མིང་། ། 

༈ མི་གསལ་མི་སྣང་ཐིབས་པོ་དང་། །མི་མངོན་སྨག་རུམ་མུན་རུམ་དང་། །

ཀུན་ཁེབས་སྒྲིབ་བྱེད་མུན་པའི་མིང་། ། 

༈ སིམ་བྱེད་བསིལ་བྱེད་འོད་དཀར་ཅན། །རི་བོང་འཛིན་པ་བདུད་རྩིའི་འོད། །

བདུད་རྩིའི་དབང་པོ་གཉིས་སྐྱེས་དབང་། །བདེ་འབྱུང་གཙུག་རྒྱན་བསིལ་ཟེར་ཅན། །

ཚེས་བདག་མཚན་མོའི་ནོར་བུ་དང་། །ཆ་ཤས་གཏེར་དང་རྒྱུ་སྐར་བདག །

ཆུ་ཤེལ་དབང་པོའི་རི་དྭགས་མཚན། །ག་པུར་འཛག་དང་ཀུ་མུད་གཉེན། །

བདུད་རྩིའི་འབྱུང་གནས་པདྨའི་དགྲ། །འགྲིབ་བྱེད་ཕྱེད་ཅན་རྟགས་ཅན་དང་། །

ཤར་གྱི་ཐིག་ལེ་རི་བོང་ཅན། །འཚོ་བྱེད་འཚོ་སྐྱེས་ཁ་བའི་འོད། །



10རྒྱ་མཚོའི་མར་སར་བདུད་རྩི་སྤྲོ། །རྒྱུ་སྐར་མུ་ཁྱུད་ཆ་ཤས་ཅན། །

བཅུ་དྲུག་ཆ་ལྡན་མཚན་མོའི་མགོན། །འོད་ལུས་ཀུན་ཕན་ཟླ་བའི་མིང་། ། 

༈ རོལ་འགྲོ་ས་སྐྱེས་ལུས་དམར་དང་། །པ་སངས་བུ་དང་ས་ལས་བྱུང་། །

འོད་ཟེར་དགུ་པ་ས་ཡི་བུ། །བཀྲ་ཤིས་རྩིབས་ལྡན་མིག་དམར་མིང་། ། 

༈ ཟླ་བའི་བུ་དང་སྣར་མ་སྐྱེས། །སྔོ་སངས་ལུས་དང་གསེར་ལྡན་དང་། །

ཚིམ་བྱེད་སྐྱེས་རྣམས་ལྷག་པའི་མིང་། ། 

༈ ཚིག་གི་བདག་པོ་ལྷའི་སློབ་དཔོན། །ལྷ་ཡི་སྒྲ་མཁན་སྨྲ་བའི་བདག །

དབྱངས་བདག་འཚོ་བྱེད་གཙུག་ཕུད་སྐྲ། །དུམ་སྐྱེས་ཕ་བདུན་ཕུར་བུའི་མིང་། ། 

༈ དལ་འགྲོ་དལ་རྒྱུ་ཉི་མའི་བུ། །འོད་ཟེར་བདུན་པ་གོས་སྔོན་ཅན། །

གཤིན་རྗེའི་བ་དན་སྤེན་པའི་མིང་། ། 

༈ སྦྱིན་བྱེད་བླ་མ་སྙན་ངག་བུ། །ངན་སྤོང་བུ་དང་འོད་ཅན་དང་། །

ཁུ་བ་མདོག་མཛེས་བྷྲི་གུའི་བུ། །ལྷ་མིན་བླ་མ་དཀར་པོ་དང་། །

བཅུ་དྲུག་འོད་ལྡན་པ་སངས་མིང་། ། 

༈ མཐོ་རིས་གསལ་དང་སེང་གེ་ཅན། །སྐབས་གསུམ་འཛིན་བྱེད་ཉི་ཟླ་ཟ། །

དྲག་པོའི་གཟུགས་ཅན་མིག་སྨན་མདོག །སྲིད་གསུམ་རྣམ་རྒྱལ་བདུད་རྩི་ཟ། ། 

མགོ་ཟླུམ་སེང་གེ་མོ་ཡི་བུ། །ཤ་ཟ་ལམ་ནག་ཟླ་བ་འཇོམས། །

མུན་ཅན་གཟའ་ཡི་རྣ་བ་འཛིན། །སྤྲིན་ལས་རྣམ་རྒྱལ་སྒྲ་གཅན་མིང་། ། 

༈ ནམ་མཁའི་ནོར་བུ་རྟ་ལྗང་ཅན། །ཁྱིམ་གྱི་བདག་པོ་བཅུ་གཉིས་བདག །

གཟའ་ཡི་བདག་པོ་མེ་སྦྱིན་སྐྱེས། །སྣང་བྱེད་ཉིན་བྱེད་འོད་སྟོང་ཅན། །

འོད་བཀྲ་འོད་གསལ་རྟ་བདུན་པ། །11སྲིད་པའི་མིག་དང་པདྨའི་གཉེན། །

ཁྱབ་གསལ་འོད་ལྡན་འོད་ནོར་ཅན། །རྟ་དམར་ཅན་དང་སྣང་བའི་བདག །

པདྨའི་རྩ་ལག་ཚ་ཟེར་ཅན། །སྒྲོལ་བྱེད་མཆོད་འོས་ཆར་འབེབས་པ། །

བདུན་གྱི་བདུན་པ་བདུད་ལས་རྒྱལ། །འགྲོ་བའི་སྒྲོན་མ་འཕྲོག་བྱེད་དང་། །

10	 ནམ་མཁའི་རྣ་བ་སྣར་མའི་བདག །རྒྱ་མཚོ་སྐྱེས་དང་ཆུ་ལས་སྐྱེས། །སྟེང་འཕུར་ཆགས་སྐྱེད་རྒྱ་མཚོ་དགའ། །ཆ་གཏེར་མུན་འཇོམས་ག་བུར་དབང་། །བསིལ་སྦྱིན་མཁན་དང་ཐོས་ལྡན་དབང་། །

11	 དབྱིག་གི་ཁུ་བ་པད་མའི་གྲོགས། །བླ་མེད་འོད་འབྱིན་མུན་པའི་དགྲ། །འོད་ཀྱི་ནོར་ཅན་ཚངས་པའི་རྟ། །ནམ་མཁའི་ཏོག་དང་མཁའ་ལམ་པ། །ཆུ་ཡི་ཆོམ་རྐུན་གདུང་བྱེད་དང་། །



དུས་ཀྱི་བྱེད་པོ་ཉི་མའི་མིང་། ། 

༈ གསོད་བྱེད་དམར་སེར་དཔྱད་ལྡན་དང་། །གཏུམ་པོ་འོད་སྐོར་ཉི་མའི་འཁོར། ། 

༈ ཉི་མའི་ཁ་ལོ་ཁྱུང་སྔོན་སྐྱེས། །འོད་དམར་བླ་མེད་འོད་སྲུངས་དང་། །

ཉི་མའི་ཕོ་ཉ་སྐྱ་རེངས་མིང་། ། 

༈ འོད་ཀྱི་དཀྱིལ་འཁོར་འོད་ཁྱིམ་དང་། །འོད་ཀྱི་གུར་ཁང་ཡོངས་སུ་བསྐོར། །

འོད་ཀྱི་ལྡིང་ཁང་འཇའ་ཡི་གུར། །ཉེ་བའི་ཉི་མ་ཉི་མའི་ཐོག །

ཉི་མའི་རྣ་ཆ་ཉི་ཁྱིམ་མིང་། ། 

༈ ཚ་ཟེར་གདུང་བྱེད་མཚན་མོ་འཇོམས། །སྐེམས་བྱེད་ཆུ་འཐུང་གདུང་ལྟག་འོད། །

ཀུན་གསལ་ཀུན་སྣང་གདུང་བྱེད་དང་། །ཉི་ཟེར་གཉི་ཟེར་ཉི་འོད་མིང་། ། 

༈ སྣང་བ་གསལ་བ་འོད་ཀྱི་ཏོག །མུན་སེལ་རབ་འཕྲོ་ཕྱོགས་སུ་འགྲོ། །

སྣང་བྱེད་གསལ་བྱེད་སྣང་གསལ་དང་། །འོད་བྱེད་འོད་མདངས་སྲིན་བུ་འཇོམས། །

མདངས་འོད་ཟེར་མདངས་ཟེར་ཕྲེང་དང་། །འོད་ཟེར་འོད་ཕྲེང་འོད་སྤྱིའི་མིང་། ། 

༈ 12གྱ་གྱུའི་རི་མོ་རི་དྭགས་སྲེད། །ཁྲག་ཁྲིག་སྣང་བ་གཡོ་བའི་འོད། །

འཆིར་འཇུག་རྒྱང་རིང་ཆུ་བོ་དང་། །བར་སྣང་ཆུ་རླབས་སྨིག་རྒྱུའི་མིང་། ། 

༈ བགྲང་བྱ་ཉེར་འགྲོ་ཡང་དག་འགྲོ། །ཚོད་དང་གནས་དང་ཚིག་དང་ནི། །

བསྟན་བྱ་འདོར་བྱེད་དུས་ཀྱི་མིང་། ། 

༈ འཕེལ་བ་འགྲིབ་པ་ཆ་ཤས་དང་། །གྲལ་ཚེས་ཚེས་གྲངས་ཚེས་ཀྱི་མིང་། ། 

༈ མུན་བསལ་མུན་བྲལ་ཉི་བཅས་གདུངས། །སྐབས་ཡོད་རྩེན་དུས་སྣང་བ་ལྡན། །

ཉི་ལྡོག་བྱ་མང་ཉིན་མོའི་མིང་། ། 

༈ ནུབ་མོ་བྱ་བྲལ་ཕྲ་འཇུག་དང་། །མུན་ཅན་རྡུལ་ཅན་ཐུན་གསུམ་མ། །

སྣང་མེད་ཞིར་འཇུག་ཐུན་ཚོད་ཅན། །སྔོ་བསངས་མ་དང་མེལ་ཚེ་མ། །

དལ་སྦྱིན་མ་དང་གཉིད་ལྡན་མ། །གནས་དུས་འཁྲིག་དུས་ཡི་དྭགས་རྒྱུ། །

དགུན་དང་ངེས་ལྡན་བསམ་གཏན་མ། །ཟླ་འོད་ཅན་མ་མཚན་མོའི་མིང་། ། 

12	 འགྲོ་བྱེད་འོད་ཅན་སྒྲོལ་བྱེད་དང་། །འཕུར་བྱེད་རྣམས་ནི་རྒྱུ་སྐར་མིང་། །



༈ ས་དུས་མི་སྒྲིབ་རབ་རིབ་སེལ། །ཉིན་མོའི་ཐོག་མ་ཉིན་མོའི་སྒོ། །

ནམ་ལངས་ཉི་ཤར་སྔ་དྲོའི་མིང་། ། 

༈ ཉི་རྒས་དགོང་མོ་ཉིན་མོའི་མཐའ། །དགོངས་ཐུན་ཉིན་འཇུག་ཕྱི་དྲོའི་མིང་། ། 

༈ ཉིན་དཀྱིལ་ཉིན་གོང་ཉིན་མོའི་དབུས། །ཉིན་ཕྱེད་དགུང་ཚིག་ཉིན་གུང་མིང་། ། 

༈ མཚན་མོའི་དང་པོ་མཚན་མོའི་སྒོ། །ནམ་སྟོད་ཡི་དྭགས་གླགས་ལྟའི་དུས། །

ས་རུབ་ནམ་རྨུས་སྲོད་ཀྱི་མིང་། ། 

༈ བྱང་ཆུབ་དུས་དང་མཚན་མོའི་མཐའ། །མཚན་མོའི་མཇུག་དང་ནམ་སྨད་དང་། །

སྐྱ་རེངས་ལྡན་པ་ཐོ་རེངས་མིང་། ། 

༈ ནམ་ཕྱེད་མཚན་ཕྱེད་ནམ་གྱི་དབུས། །མཚན་མོའི་དཀྱིལ་རྣམ་ནམ་གུང་མིང་། ། 

༈ མེལ་ཚེ་ཞེས་པ་ཐུན་མཚམས་མིང་། ། 

༈ སྔ་དྲོ་ཕྱི་དྲོ་ཉི་མ་གུང་། །ཉིན་མོའི་ཐུན་ཚོད་དག་གི་མིང་། ། 

༈ སྲོད་དང་ཐོ་རེངས་ནམ་གུང་རྣམས། །མཚན་མོའི་ཐུན་ཚོད་དག་གི་མིང་། ། 

༈ འདོད་པའི་དུས་དང་ཚ་བའི་དུས། །མྱུ་གུའི་དུས་དང་སྦྲང་ལྡན་དང་། །

མེ་ཏོག་དུས་དང་བདེ་བྱེད་དུས། །དྲོད་ལྡན་ངེས་སྲེག་ཚ་གདུང་ཅན། །

ཚད་ཟླ་སོ་ག་དཔྱིད་ཀྱི་མིང་། ། 

༈ ཆར་ལྡན་ཆར་དུས་ཆུ་ལྡན་དང་། །སྤྲིན་འབྱུང་སྤྲིན་སྐྱེས་དབྱར་གྱི་མིང་། ། 

༈ འབྲས་ལྡན་འབྲས་བུ་སྨིན་པའི་དུས། །གསེར་ལྡན་མ་ནི་སྟོན་གྱི་མིང་། ། 

༈ ཁ་བའི་དུས་དང་གྲང་བའི་དུས། །བསིལ་ལྡན་མ་ནི་དགུན་གྱི་མིང་། ། 

༈ ལོ་ཡི་ཆ་ཤས་ལོའི་ཡན་ལག །ཉིན་ཞགས་ཚོགས་པ་ལོ་ཡི་མཛོད། །

ཕྱོགས་ཅན་འཇལ་བྱེད་དུས་ཟླའི་མིང་། ། 

༈ དཀར་ཕྱོགས་འཕེལ་ཕྱོགས་ཕྱོགས་སྔ་མ། །ཆ་ཤས་རིམ་རྫོགས་ཆ་ཤས་དར། །

གང་ཕྱོགས་ཟླ་སྟོད་ཡར་ངོའི་མིང་། ། 

༈ ནག་ཕྱོགས་འགྲིབ་ཕྱོགས་ཕྱོགས་ཕྱི་མ། །ཆ་ཤས་མཛད་དང་ཆ་ཉམས་དང་། །



དམར་ཕྱོགས་ཟླ་སྨད་མར་ངོའི་མིང་། ། 

༈ དགའ་བ་བཟང་པོ་རྒྱལ་བ་དང་། །སྟོང་པ་རྫོགས་པ་འདི་དག་རྣམས། །

ངོ་གཉིས་དག་ལ་ལན་གསུམ་རེ། ། 

༈ ཕྱོགས་ཀྱི་དང་པོ་ཚེས་དང་པོ། །ཕྱོགས་ཀྱི་ཐོག་མ་ཚེས་ཐོག་མ། །

ཕྱོགས་ཀྱི་རྩ་བ་ཚེས་རྩ་བ། །འདི་རྣམས་ཚེས་གཅིག་དག་གི་མིང་། ། 

༈ ཟླ་བ་གང་བ་ཟླ་བ་ཉ། །དཀྱིལ་འཁོར་གང་བ་ཆ་རྫོགས་དུས། །

ཉ་གང་རི་བོང་ཅན་གྱི་ཞག །མངོན་བྱང་ཆུབ་དུས་བཅོ་ལྔའི་མིང་། ། 

༈ ཟླ་བ་ཟད་པ་ཆ་ཉམས་དང་། །ཉི་ཟླ་ཁ་སྦྱོར་ལྷན་ཅིག་གནས། །

རྗེས་འདུ་གནམ་གང་གནམ་སྟོང་མིང་། ། 

༈ ཟླ་ཚེས་ཟླ་བ་གཞོན་ནུའི་དུས། །ཟླ་བ་མཐོང་བའི་དུས་ཀྱི་མིང་། ། 

༈ ཉི་བསྒྱུར་སྒྲ་གཅན་གྱིས་ཟོས་དང་། །སྤྱང་ཀིས་ཟོས་དང་མེ་ཏོག་ལྡན། །

ཉི་ཟླ་གཅིག་སྦྱོར་སྒྲ་གཅན་ཞུགས། །ཉི་ཟླ་གཟའ་ཡིས་བཟུང་བའི་མིང་། ། 

༈ མིག་འཛུམ་གཅིག་གམ་སེ་གོལ་གཅིག  །དྲུག་ཅུ་རྩ་བཞིར་ཕྱེ་བའི་ཆ། །

དུས་མཐའི་སྐད་ཅིག་མིག་འཛུམས་ཀྱང་། །བཅོ་བརྒྱད་མཐར་གནས་དེ་སུམ་བཅུ། །

ཆ་ཤས་དེ་སུམ་ཅུ་སྐད་ཅིག །དེ་ནི་བཅུ་གཉིས་ཡུད་ཙམ་སྟེ། །

དེ་སུམ་བཅུ་ལ་ཉིན་ཞག་གཅིག །ཉིན་ཞག་བཅོ་ལྔ་ལ་ཕྱོགས་སྟེ། །

ཕྱོགས་གཉིས་བསྡོམས་པས་ཟླ་བ་གཅིག །མགོ་ཟླ་ལ་སོགས་གཉིས་གཉིས་ལ། །

དུས་ཚིགས་དེ་གསུམ་བགྲོད་པ་གཅིག །ལྷོ་བྱང་བགྲོད་པ་གཉིས་ལ་ལོ། །

ཞར་ལ་ཉིན་མཚན་མཉམ་པའི་མིང་། ། 

༈ ཐད་ཀར་བགྲོད་དང་འཕེལ་འགྲིབ་མེད། །13ཉིན་མཚན་མཚུངས་དང་དུས་མཉམ་མོ། ། 

༈ མགོ་དང་ཟླ་ཉ་འཛོམ་པའི་ཟླ། །མིང་ནི་མགོ་ཅན་རྒྱལ་ལ་སོགས། །

ལྷག་མ་བཅུ་གཅིག་ཀྱང་དེ་བཞིན། །ཟླ་བ་དེ་དག་སོ་སོའི་མིང་། ། 

༈ ཇུའི་ཡོལ་ཕག་གི་ཟླ་བ་དང་། །དགུན་ཟླ་ར་བ་སྨལ་པོའི་ཟླ། །

13	 ཉིན་མཚན་མཚུངས་མེད་མཉམ་པའི་མིང་། །ཐད་དཀར་བགྲོད་པ་འཕེལ་འགྲིབ་མེད། །



རྒ་ཤིའི་ཟླ་བ་ཀཱ་མ་ན། །འདོད་པའི་ཟླ་བ་མིག་འབྱེད་པ། །

ལོ་མགོ་ས་ཡི་དབང་ཕྱུག་ཟླ། །མྲ�་ག་ཤི་ར་རི་དྭགས་མགོ །

མགོ་ཅན་གྱི་ནི་ཟླ་བའི་མིང་། ། 

༈ ཞུའི་ཡོལ་བྱི་བའི་ཟླ་བ་དང་། །ཉི་ཟློག་ཟླ་བ་དགུན་ཟླ་འབྲིང་། །

མ་རིག་ཟླ་བ་རོ་ཧི་ཏ། །རྒྱུ་སྐར་བཟང་པོའི་ཟླ་བ་དང་། །

འཕེལ་བའི་ཟླ་བ་སུ་བྱེ་རྣམས། །རྒྱལ་གྱི་ཟླ་བ་ཡི་ནི་མིང་། ། 

༈ ནིའུ་ཡོལ་དང་ནི་གླང་གི་ཟླ། །འདུ་བྱེད་ཟླ་བ་དགུན་ཐ་ཆུང་། །

ལོ་ཧི་ཏ་དང་གཏི་མུག་ཟླ། །ཆོ་འཕྲུལ་གྱི་ནི་ཟླ་བ་དང་། །

དཀའ་ཐུབ་ཟླ་བ་མཱརྒྷ་རྣམས། །མཆུ་ཅན་གྱི་ནི་ཟླ་བའི་མིང་། ། 

༈ ལའུ་ཡོལ་དང་ནི་སྟག་གི་ཟླ། །དཔྱིད་ཟླ་ར་བ་ཁྲའི་ཟླ་བ། །

རྣམ་ཤེས་ཟླ་བ་གདུང་བྱེད་ཟླ། །བྷ་ཌྲའི་ཟླ་བ་བཟང་པོའི་ཟླ། །

འབྲས་ཟླ་ཕལ་ཀུ་ནིཿཀ་རྣམས། །སྦོ་འམ་དབོ་ཡི་ཟླ་བའི་མིང་། ། 

༈ ཐུར་ཡོལ་དང་ནི་ཡོས་ཟླ་དང་། །དཔྱིད་ཟླ་འབྲིང་པོ་བྱིའུ་ཟླ། །

ཁྱུ་མཆོག་ཟླ་བ་བྲི་ཥ་བྷ། །མིང་གཟུགས་ཟླ་བ་འདོད་སྟེར་ཟླ། །

ཙོ་ཏྲ་ནག་པ་ཟླ་བའི་མིང་། ། 

༈ ལུང་ཡོལ་འབྲུག་གི་ཟླ་བ་དང་། །དཔྱིད་ཟླ་ཐ་ཆུང་ནམ་མཐོང་ཟླ། །

སྐྱེ་མཆེད་དྲུག་གི་ཟླ་བ་དང་། །ཀུརྨ་དང་ནི་རུས་སྦལ་ཟླ། །

མེ་ཏོག་ལྡན་དང་སྦྲང་ལྡན་དང་། །མགུ་བྱེད་དང་ནི་བི་ཤཱ་ཁ། །

ས་ག་ཅན་ནི་ཟླ་བའི་མིང་། ། 

༈ ཞེའུ་ཡོལ་དང་ནི་སྦྲུལ་ཟླ་དང་། །དབྱར་ཟླ་ར་བ་གདུ་བུའི་ཟླ། །

རེག་པ་ཡི་ནི་ཟླ་བ་དང་། །མ་ར་ཀ་དང་ཆུ་སྲིན་ཟླ། །

འདོད་འཕེལ་དགའ་བྱེད་ཟླ་བ་དང་། །ཐུ་བོའི་ཟླ་བ་ཁུ་བའི་ཟླ། །

ཛྱཥྠ་སྣྲོལ་གྱི་ཟླ་བའི་མིང་། ། 

༈ མཱ་ཡོལ་རྟ་ཡི་ཟླ་བ་དང་། །དབྱར་ཟླ་འབྲིང་པོ་བྲེ་ཕུལ་ཟླ། །

ཚོར་བ་ཡི་ནི་ཟླ་བ་དང་། །དཎྜ་ཡུགས་ས་མའི་ཟླ་བ། །



ཉི་འོད་ལྡན་ཟླ་མི་བཟོད་ཟླ། །ཨཱཥཱ་དྷཱ་རྣམས་ཆུ་སྟོད་ཟླ། ། 

༈ ཡང་ཡོལ་ལུག་གི་ཟླ་བ་དང་། །དབྱར་ཟླ་ཐ་ཆུང་བྱ་སྦོའི་ཟླ། །

སྲེག་པ་ཡི་ནི་ཟླ་བ་དང་། །མི་ཀི་ར་དང་སྨེ་བའི་ཟླ། །

ནམ་མཁའི་སྒྲ་སྒྲོགས་ཟླ་བ་དང་། །ཆུ་འཛག་ཟླ་བ་ཤྲ་མ་ཎཿ །

གྲོ་བཞིན་ཅན་གྱི་ཟླ་བའི་མིང་། ། 

༈ ཧུ་རུ་ཡོལ་དང་སྤྲེལ་ཟླ་དང་། །སྟོན་ཟླ་ར་བ་ལེན་པའི་ཟླ། །

འགུགས་པའི་ཟླ་བ་བྷི་ཏྲི་ཀ །སྤྲིན་བཟང་ཁྱུ་མཆོག་རྐང་པ་དང་། །

བ་ལང་ཟླ་བ་བ་ལང་རྐང་། །བྷ་ཏྲ་པ་དཱཿཁྲུམས་ཟླའི་མིང་། ། 

༈ ཀྱི་ཡོལ་བྱ་ཡི་ཟླ་བ་དང་། །དབྱུག་གུའི་ཟླ་བ་སྟོན་ཟླ་འབྲིང་། །

སྲིད་པ་ཡི་ནི་ཟླ་བ་དང་། །བྱ་ཀུ་ལ་དང་འཕྱ་བོའི་ཟླ། །

ལྟད་མོའི་ཟླ་དང་ཨ་ཤི་ནི། །ཐ་སྐར་ཅན་གྱི་ཟླ་བའི་མིང་། ། 

༈ གའུ་ཡོལ་དང་ནི་ཁྱིའི་ཟླ་བ། །ཉ་དྲུག་ཟླ་བ་སྟོན་ཐ་ཆུང་། །

སྭསྣ་དང་ནི་རྨི་ལམ་ཟླ། །མང་སྟེར་ཟླ་བ་སྤྲོ་དགའ་ཅན། །

སྐྱེ་བའི་ཟླ་བ་ཀརྟི་ཀ །སྨིན་དྲུག་ཅན་གྱི་ཟླ་བའི་མིང་། ། 

༈ མགོ་རྒྱལ་གཉིས་ནི་དགུན་སྟོད་དུས། །མཆུ་དབོ་གཉིས་ནི་དགུན་སྨད་དུས། །

ནག་པ་ས་ག་དཔྱིད་ཀྱི་དུས། །སྣྲོན་དང་ཆུ་སྟོད་སོ་གའི་དུས། །

གྲོ་བཞིན་ཁྲུམས་སྟོད་དབྱར་གྱི་དུས། །ཐ་སྐར་སྨིན་དྲུག་སྟོན་གྱི་དུས། ། 

༈ རང་སྐྱོབ་འདོར་བྱེད་བགྲང་བཞི་དང་། །དུས་ཀྱི་ཚིགས་དང་ཟླ་བའི་ཕྲེང་། །

བགྲང་བྱ་དུས་ཀྱི་ཆ་ཤས་ཅན། །མི་ཟད་པ་རྣམས་ལོ་ཡི་མིང་། ། 

༈ 14བྱི་གླང་སྟག་ཡོས་འབྲུག་སྦྲུལ་རྟ། །ལུག་སྤྲེལ་བྱ་ཁྱི་ཕག་བཅུ་གཉིས། །

ཤིང་མེ་ས་ལྕགས་ཆུ་ཁམས་ལྔ། །ཕོ་མོས་བསྒྱུར་བ་དྲུག་ཅུ་སྟེ། །

རབ་བྱུང་(མེ་མོ་ཡོས)རྣམ་བྱུང་(ས་ཕོ་འབྲུག)དཀར་པོ་(ས་མོ་སྤྲུལ)དང་། །

རབ་མྱོས་(ལྕགས་ཕོ་རྟ)སྐྱེས་བདག(ལྕགས་མོ་ལུག)ཨངྒི་ར་(ཆུ་ཕོ་སྤྲེལ)། །

དཔལ་གདོང་(ཆུ་མོ་བྱ)དངོས་པོ་(ཤིང་ཕོ་ཁྱི)ན་ཚོད་ལྡན་(ཤིང་མོ་ཕག)། །

14	 ཞར་ལ་ལོ་ནི་སོ་སོའི་མིང་། །



འཛིན་བྱེད་(མེ་ཕོ་བྱི་)དབང་ཕྱུག་(མེ་མོ་གླང་)འབྲུ་མང་པོ་(ས་ཕོ་སྟག)། །

མྱོས་ལྡན་(ས་མོ་ཡོས)རྣམ་གནོན་(ལྕགས་ཕོ་འབྲུག)ཁྱུ་མཆོག་(ལྕགས་མོ་སྦྲུལ་)དང་། །

སྣ་ཚོགས་(ཆུ་ཕོ་རྟ)ཉི་མ་(ཆུ་མོ་ལུག) ཉི་སྒྲོལ་བྱེད(ཤིང་ཕོ་སྤྲེལ)། །

ས་སྐྱོང་(ཤིང་མོ་བྱ)མི་ཟད་(མེ་ཕོ་བྱི)ཐམས་ཅད་འདུལ(མེ་མོ་ཕག)། །

ཀུན་འཛིན་(ས་ཕོ་བྱི)འགལ་བ་(ས་མོ་གླང་)རྣམ་འགྱུར་(ལྕགས་ཕོ་སྟག་)དང་། །

བོང་བུ་(ལྕགས་མོ་ཡོས)དགའ་བ་(ཆུ་ཕོ་འབྲུག)རྣམ་རྒྱལ་(ཆུ་མོ་སྤྲུལ་)ཉིད། །

རྒྱལ་བ་(ཤིང་ཕོ་རྟ་)མྱོས་བྱེད་(ཤིང་མོ་ལུག)གདོང་ངན་(མེ་ཕོ་སྤྲེལ་ལོ་)དང་། །

གསེར་འཕྱང་(མེ་མོ་བྱ)རྣམ་འཕྱང་(ས་ཕོ་ཁྱི)བསྒྱུར་བྱེད་(ས་མོ་ཕག)དང་། །

ཀུན་ལྡན་(ལྕགས་ཕོ་བྱི)འཕར་བ་(ལྕགས་མོ་གླང་)དགེ་བྱེད་(ཆུ་ཕོ་སྟག་)དང་། །

མཛེས་བྱེད་(ཆུ་མོ་ཡོས)ཁྲོ་མོ་(ཤིང་ཕོ་འབྲུག)སྣ་ཚོགས་དབྱིག(ཤིང་མོ་སྤྲུལ)། །

ཟིལ་གནོན་(མེ་ཕོ་རྟ)སྤྲེའུ་(མེ་མོ་ལུག)ཕུར་བུ་(ས་ཕོ་སྤྲེལ)དང་། །

ཞི་བ་(ས་མོ་བྱ)ཐུན་མོང་(ལྕགས་ཕོ་ཁྱི)འགལ་བྱེད་(ལྕགས་མོ་ཕག)དང་། །

ཡོངས་འཛིན་(ཆུ་ཕོ་བྱི)བག་མེད་(ཆུ་མོ་གླང་)ཀུན་དགའ་(ཤིང་ཕོ་སྟག་)དང་། །

སྲིན་པོ་(ཤིང་མོ་ཡོས)མེ་དང་(མེ་ཕོ་འབྲུག)དམར་སེར་ཅན(མེ་མོ་སྦྲུལ)། །

དུས་ཀྱི་ཕོ་ཉ་(ས་ཕོ་རྟ)དོན་འགྲུབ་(ས་མོ་ལུག)དྲག(ལྕགས་ཕོ་སྤྲེལ)། །

བློ་ངན་(ལྕགས་མོ་བྱ)རྔ་ཆེན་(ཆུ་ཕོ་ཁྱི)ཁྲག་སྐྱུག་(ཆུ་མོ་ཕག)དང་། །

མིག་དམར་(ཤིང་ཕོ་བྱི)ཁྲོ་བོ་(ཤིང་མོ་གླང་)ཟད་པའོ་(མེ་ཕོ་སྟག)། ། 

༈ ཡོངས་འཇོམས་རབ་ཐིམ་རབ་ནུབ་དང་། །ཟད་པ་དང་ནི་མཐར་ཕྱིན་བྱེད། །

འཇིགས་བྱེད་དང་ནི་དུས་མཐའ་དང་། །ཟད་དུས་དང་ནི་ལོའི་ཕུང་པོ། །

དུས་བཞི་རྫོགས་པ་བསྐལ་པའི་མིང་། ། 

༈ རབ་བསྔགས་འཛིན་པ་ཡང་དག་སྦྱོར། །བདེ་སྐྱེད་བདེ་སྟེར་ལེགས་བྱས་དང་། །

ལེགས་ལྡན་དགེ་ལེགས་མཐོ་རིས་གནས། །རབ་ཞི་ཞི་བ་བདེ་ལེགས་དང་། །

བདེ་བའི་འབྱུང་གནས་དགེ་བའི་མིང་། ། 

༈ ཉེས་པ་ཉེས་སྤྱོད་ནག་ནོག་དང་། །སྨད་བྱ་མུན་པ་ཟུག་རྔུ་དང་། །

སྨད་བྱེད་དངོས་སྡིག་སྡིག་ལྟ་དང་། །ཉམས་བྱེད་རིགས་འཕེལ་ངན་འགྲོའི་ལམ། །

ལྟུང་བྱེད་སྤང་བྱ་སྡིག་པའི་མིང་། ། 



༈ བསྔགས་འོས་ཕན་འཐོབ་མཆོག་སྦྱིན་དང་། །ལེགས་བྱས་ཁྱུ་མཆོག་ཡིད་བཞིན་འགྲུབ། །

རེ་སྐོང་དགེ་བའི་ཆོ་ག་དང་། །ལྷས་བསྐོས་གནམ་བསྐོས་སྐལ་པའི་ཕུལ། །

ལྷས་བསྟན་བསགས་རྒྱབ་སྔོན་བསགས་མཐུ། །བགོ་སྐལ་ཁ་རྗེ་བསོད་ནམས་མིང་། ། 

༈ གྲོལ་བ་རྣམ་གྲོལ་ཞི་བ་དང་། །ངེས་ལེགས་དབུགས་འབྱིན་མྱ་ངན་འདས། །

མ་འདྲེས་ཚངས་པ་ངེས་འབྱུང་དང་། །བདུད་རྩི་རབ་ཚིམ་བསིལ་བའི་དངོས། །

རྡུལ་མེད་རྡུལ་བྲལ་རྡུལ་སྤང་བ། །རྣམ་བྱང་བྱང་ཆུབ་མི་གནས་པ། །

དགའ་བ་ཆེ་དང་ཡང་སྲིད་མེད། །བྱང་གྲོལ་བདེ་ལྡན་ཐར་པའི་མིང་། ། 

༈ བློ་དང་རྣམ་དཔྱོད་རིག་པ་དང་། །བློ་གྲོས་ཡིད་གཞུང་རྣམ་རིག་བྱེད། །

དོན་སེམས་དོན་རྟོགས་དོན་རབ་མཐོང་། །རབ་ཏུ་རྣམ་འབྱེད་ཁོང་དུ་ཆུད། །

གོ་བ་དཔྱོད་པ་ཤེས་རབ་མིང་། ། 

༈ ཡིད་དང་དྲན་པ་སེམས་པ་དང་། །བློ་དང་རིག་པ་སྙིང་དང་ནི། །

ཤེས་པ་ནང་གི་བྱེད་པ་དང་། །རྣམ་ཤེས་ཀུན་གཞི་སེམས་ཀྱི་མིང་། ། 

༈ ཡང་དག་རྟོག་དང་ཀུན་ཏུ་རྟོག  །ཡིད་བྱེད་སེམས་བྱེད་རྗེས་སུ་དཔག །

སེམས་ཀྱི་ལོངས་སྤྱོད་མནོ་བསམ་དང་། །བརྟག་དཔྱད་འཇལ་བྱེད་དོན་བགྲང་བ། །

ཡིད་ལ་བྱེད་པ་རྟོག་དཔྱོད་མིང་། ། 

༈ སྐྱེ་དགུ་སྐྱེ་འགྲོ་འགྲོ་བ་དང་། །སྐྱེས་བུ་གང་ཟག་སེམས་པ་ཅན། །

ཚེ་ལྡན་སེམས་ལྡན་ཡིད་ལྡན་དང་། །སྐྱེ་ལྡན་སྲོག་ལྡན་འཚོ་བ་ཅན། །

ལུས་ཅན་སྲོག་ཆགས་སེམས་ཅན་མིང་། ། 

༈ སྨྲ་བ་བརྗོད་པ་གླེང་མོ་གཏམ། །གླེང་བརྗོད་སྨྲ་བརྗོད་མངོན་བརྗོད་དང་། །

བརྗོད་བྱེད་མགྲིན་སྐྱེས་ངག་ཚིག་མིང་། ། 

༈ ངེས་སྒྲོགས་གྲགས་པ་ལྷང་ཚེར་དང་། །དེང་འུར་འུར་དེང་འར་འུར་སྒྲ། །

ཅ་ཅོ་ཀུ་ཅོ་ཀླག་ཅོར་དང་། །དབྱངས་དང་སྒྲོག་པ་སྒྲ་ཙམ་མིང་། ། 

༈ རབ་གུས་ཉེར་སེམས་རྟག་ཏུ་སེམས། །རབ་དད་རབ་མོས་དད་དང་མོས། །

གཅིག་ཏུ་སེམས་དང་སྙིང་ནས་སེམས། །མགུ་བྱེད་མཉེས་བྱེད་གུས་པའི་མིང་། ། 

༈ བརྙས་དང་ཀུན་བརྙས་བརྙས་བྱེད་དང་། །འཚེ་སེམས་འགྲན་སེམས་ཕྲག་དོག་སེམས། །



གནོད་སེམས་ཟིལ་གནོན་ཞུམ་བྱེད་དང་། །ཞེ་འགྲས་ཞེ་འཁོན་མ་གུས་མིང་། ། 

༈ བསྔགས་དང་རབ་སྔགས་བསྟོད་བསྔགས་དང་། །ཡོན་ཏན་སྒྲོག་དང་ཡོན་ཏན་བརྗོད། །

ལེགས་སྒྲོགས་ལེགས་བརྗོད་བསྟོད་པའི་མིང་། ། 

༈ ཉེས་བརྗོད་སྤྱོ་དང་ཉེ་བར་སྤྱོ། །སྨད་དང་ངེས་སྨོད་ཡོངས་སྨོད་དང་། །

གཤེ་དང་ཕྱར་ཁ་སྤྱས་གདགས་པ། །སུན་སྦྱིན་སྐྱོན་བརྗོད་བསྐུར་འདེབས་དང་། །

མི་བསྔགས་བརྗོད་པ་སྨད་པའི་མིང་། ། 

༈ ཡིད་གཉིས་སོམ་ཉི་སྙམ་སེམས་དང་། །ནེམ་ནུར་དོགས་པ་ཕྱང་མོ་ཉུག །

འདྲ་བ་གཅིག་མིན་ཐེ་ཚོམ་མིང་། ། 

༈ གཏན་ལ་ཕེབས་དང་དཔྱིས་ཕྱིན་པ། །ཐེ་ཚོམ་བྲལ་དང་སོམ་ཉི་སྤང་། །

ངེས་ཤེས་མངོན་གྱུར་ཡིད་ཆེས་མིང་། ། 

༈ བཞིན་དུད་མིག་དམའ་ཞུམ་བྱེད་དང་། །འཛེས་དང་ཁྲེལ་ཡོད་ངོ་ཚའི་མིང་། ། 

༈ ཞེ་འཁོན་ཁོང་ཁྲོ་ཁོང་ནས་འཁྲུགས། །གདུང་སེམས་མནར་སེམས་མི་ཟད་སེམས། །

བཞིན་བསྡུས་མིག་གཡོན་སྨིན་འཁྱོག་དང་། །མི་བཟོད་སྡང་སེམས་ཁྲོ་བའི་མིང་། ། 

༈ ཞི་བ་དུལ་བ་ཉེར་ཞི་བ། །མི་འཁྲུགས་ཁྲོ་བྲལ་བརྟན་པ་དང་། །

ངང་ཚུལ་བཟང་བ་བཟོད་པའི་མིང་། ། 

༈ ཀུ་རེ་ཀྱལ་ཀ་ག་ཞ་དང་། །འདོད་གཏམ་དགོད་བག་བཞད་གད་མིང་། ། 

༈ 15འོག་ཕྱོགས་རྐང་འོག་སྟོབས་ལྡན་གནས། །བཅུད་འོག་འོག་གནས་ཀླུའི་འཇིག་རྟེན། །

ལྟོ་འཕྱེ་ཆེ་གནས་ས་འོག་མིང་། ། 

༈ ཁུང་དང་གློ་བུག་སྐར་ཁུང་དང་། །ཁུང་བུ་བུ་ག་པད་མིག་དང་། །

གསལ་མཐོངས་རླུང་འབྱུངས་ས་ཡི་མཐོངས། །དོན་དང་བུག་སྒོ་བུ་གའི་མིང་། ། 

༈ མུན་སྟུག་ལྡོངས་པ་སྣང་མེད་དང་། །རབ་རིབ་སྨག་དང་མུན་ནག་དང་། །

མུན་འཐིབས་མུན་འཁྲིགས་ཤེ་མུན་དང་། །མུན་ཅན་མུན་རུམ་ཉིན་མཐར་བྱེད། །

15	 མཆོད་དང་དུས་སྟོན་དགའ་སྟོན་དང་། །དགོད་དང་ཉེར་དགའ་དངོས་པོ་དང་། །རང་བཞིན་རང་གཟུགས་ངོ་བོ་ཉིད། །འདྲེས་པ་ལ་སོགས་དགའ་སྟོན་མིང་། །



ནམ་མཁའི་ལྤགས་པ་མཚན་མོའི་ལྤགས། །ཉིན་མོའི་སྒོ་ང་མུན་པའི་མིང་། ། 

༈ 16བ་ལང་སྣ་དང་ཐིག་ལེའི་ལུས། །དོང་གནས་ཉལ་བྱེད་རླུང་ཟས་ཅན། །

ཤུན་པ་བརྗེ་དང་གོ་ཆ་གྲོལ། །ས་ལ་འཁྱོག་དང་ས་ལ་འཕྱེ། །

ལག་འགྲོ་མྱུར་འགྲོ་གྱ་གྱུར་འགྲོ། །འཁྱོགས་འགྲོ་བྲང་འགྲོ་ལྟོ་འགྲོ་དང་། །

དུག་འཛིན་ལྟོ་འཕྱེ་འཁོར་ལོ་ཅན། །འཁྱིལ་བ་རྐང་སྦས་མིག་གིས་ཐོས། །

མཆེ་བའི་དུག་ཅན་གཟེར་བུ་མགོ  །རྒྱབ་རིང་ཟས་ངན་ཁུང་དུ་ཉལ། །

གདེངས་ཅན་ལྕེ་གཉིས་རྐང་མི་འགྲོ། །བུམ་སྣ་ཅན་རྣམས་སྦྲུལ་གྱི་མིང་། ། 

༈ ཀཱ་ཀོ་ལ་17དང་ནག་པོ་བརྩེགས18། །ཧ་ལཱ་ཧ་ལ་19བརྟན་པའི་དུག །

སོལྐི་ཀེ་ཡ་20ཚངས་པའི་བུ། །རབ་ཏུ་གསལ་དང་འཇོམས་21བྱེད་སྟེར། །

བེའུའི་ལྟོ་བ་22ལྟ་བུ་སྟེ། །དུག་གི་དབྱེ་བ་དགུ་ཡི་མིང་། ། 

༈ དུག་སེལ་དང་ནི་དུག་འཇོམས་དང་། །སྦྲུལ་ཁས་འཚོ་དང་དུག་ནད་གསོ། །

སྦྲུལ་འཇོམས་དུག་གི་སྨན་པའི་མིང་། ། 

༈ ངན་སོང་ངན་འགྲོ་ངན་འགྲོའི་མཐིལ། །འདོད་འབྲས་བྲལ་དང་དགའ་མེད་དང་། །

ཚེ་རིང་པོ་དང་བཟོད་དཀའི་གནས། །ནཱ་ར་ཡ་ནཿདམྱལ་བའི་མིང་། ། 

༈ རྒྱ་བཅས་ཆུ་འཛིན་ཟླ་བས་འཕེལ། །ཕ་རོལ་འགྲིབ་དང་ཆུ་ཀླུང་བདག །

ཆུ་སྲེལ་ཆུ་གཏེར་དུག་ཅན་གནས། །རིན་ཆེན་འབྱུང་གནས་ཆུ་བདག་དང་། །

ཆུ་སྲིན་འབྱུང་གནས་ཆུ་སྲིན་བདག །ཆུ་ཡི་ཕུང་པོ་ཏི་མིའི་མཛོད། །

ཟླ་བའི་མ་མ་རོ་ལྡན་མ། །གངྒཱ་འཛིན་དང་སིདྷཱུའི་བདག །

ཆུ་དབང་མཚོ་དང་མཚོ་ཆེན་དང་། །རུས་སྦལ་ཆེ་ལྡན་རླབས་ཕྲེང་ཅན། །

16	 རི་གནས་ཀ་དྲུའི་བུ་རྣམས་ཏེ། །དེ་ཡི་གཙོ་བོ་མཐའ་ཡས་དང་། །ལྷག་མ་འཇིག་པ་ནོར་རྒྱས་བུ། །སྦྲུལ་གྱི་རྒྱལ་པོ་ཡུལ་འཁོར་སྐྱོང་། །གདེངས་ཀ་བདུན་པ་ནོར་ལས་རྒྱལ། །གདེངས་ཅན་བདག་པོ་ལག་འགྲོའི་མགོན། 

།ཕྱུགས་བདག་གདེངས་ཅན་འདྲེན་པ་དང་། །ཀླུ་ཡི་དབང་ཕྱུག་ཀླུ་རྒྱལ་ལོ། །

17	 (ཤུན་པའི་དུག་ཀྱང་ཟེར)

18	 (ཀ་ལ་ཀུ་ཊ)

19	 (རྩ་བའི་དུག་ཀྱང་ཟེར)

20	 (འབྲས་བུའི་དུག་ཀྱང་ཟེར)

21	 (ལོ་མའི་དུག་ཀྱང་ཟེར)

22	 (སྡོང་པོའི་དུག་ཀྱང་ཟེར)



རི་ཡི་ཐོད་ཅན་ཏི་མིའི་གྲོང་། །ཆུ་སྲིན་རྒྱལ་མཚན་རྒྱ་མཚོའི་མིང་། ། 

༈ གཞི་ཅན་ཐུར་འབབ་ཐུར་དུ་ལྷུང་། །འདོད་བྱེད་འབྲུ་ཕན་ནོར་ལྡན་དང་། །

བཏུང་བྱ་འཆི་བྱེད་མི་འཆི་དང་། །འཚོ་བྱེད་འབྱུང་བྱེད་བརྟེན་གནས་དང་། །

ལུས་འཆིང་གསོ་བྱེད་འཛག་ལྡན་དང་། །རྒྱས་པར་བྱེད་དང་སྒོ་ཀུན་འགྲོ། །

སྤྲིན་གྱི་མེ་ཏོག་སྤྲིན་གྱི་བཅུད། །སྤྲིན་གྱི་མྱུ་གུ་ཞོལ་འགྲོ་དང་། །

སྐྱོང་བྱེད་འཇུ་བྱེད་གཉན་བྱེད་དང་། །སྐོམ་སེལ་བཏང་འགྲོ་ཆུ་ཡི་མིང་། ། 

༈ ཆུ་རླུང་ཆུ་བོ་འབབ་ལྡན་མ། །དལ་འབབ་གླིང་ལྡན་ཀླུང་ལྡན་མ། །

ཉལ་འགྲོ་རྒྱུན་ལྡན་ཉ་ལྕིབས་ཅན། །དབའ་རླབས་ཅན་མ་སྐྱོན་ལྡན་མ། །

སྒྲོགས་ལྡན་དང་ནི་གཞོལ་འབབ་དང་། །སྐྱ་ནགས་ལྡན་མ་ལམ་པའི་ལག །

ཆུ་རྒྱུན་དང་ནི་གྱ་གྱུར་འགྲོ། །གཙང་པོ་ངོགས་ལྡན་གཡོ་ལྡན་དང་། །

གསེར་ལྡན་མ་རྣམས་འབབ་ཆུའི་མིང་། ། 

༈ ཁྱབ་འཇུག་རྐང་པ་ལྷའི་ཆུ་བོ། །སྐལ་ལྡན་ཤིང་རྟ་ལམ་གསུམ་འགྲོ། །

ཛ་ཧུའི་བུ་མོ་གསུམ་འབབ་དང་། །འཇིགས་སྡེ་སྐྱེད་མ་རྒྱུན་གསུམ་པ། །

ནམ་མཁའི་ཆུ་བོ་གངྒའི་མིང་། ། 

༈ ཉི་མའི་བུ་མོ་ཀཱ་ལིནྜ། །ཞི་བའི་སྲིང་མོ་ཡ་མུ་ནཱ། །

ཨེ་ར་བ་ཏི་ལོ་ཧི་ཏ། །པཀྵུ་ཡི་ནི་མིང་ཡིན་ནོ། ། 

༈ རེ་བཱ་དང་ནི་ནརྨ་དཱ། །ཟླས་བྱུང་རི་བོའི་བུ་མོ་དང་། །

ལག་པའི་ཆུ་བོ་རྟག་ཏུ་འབབ། །སིནྡྷུ་ཡི་ནི་མིང་ཡིན་ནོ། ། 

༈ དཔུང་པས་བྱིན་དང་དཀར་འབབ་མ། །ཤི་ཏ་དྲུཿདང་བརྒྱར་གྱེས་དང་། །

ཞགས་པ་གྲོལ་དང་བི་པཱ་ཊ། །སི་ཏཱ་ཡི་ནི་མིང་ཡིན་ནོ། ། 

༈ དབའ་རླབས་དབའ་ཀློང་རླབས་ཕྲེང་དང་། །རྦ་རླབས་རྦ་ཀློང་ཆུའི་འཁྲི་ཤིང་། །

དབའ་ཆེན་ཨུ་མི་རྦ་དང་ཀློང་། །སྟེང་འཕར་སྟེང་འཕྱོ་རབ་འཁྲུག་དང་། །

ཆུ་རླབས་ཆུ་འཁྲུག་མཆིལ་སྒྲོལ་དང་། །ཆུ་གཉེར་ཁྲེམ་གཉེར་ཆུ་རླབས་མིང་། ། 

༈ དབུ་བ་དབུ་ཕྲེང་སྦུ་ཕྲེང་དང་། །ཆུ་ཡི་གད་མོ་ཆུ་ཡི་འཛུམ། །

ཕེ་ན་ཞེས་པ་སྦུ་བའི་མིང་། ། 



༈ ཆུ་ཐིགས་ཐིགས་པ་ཐིགས་ཕྲེང་དང་། །ཆུ་འཐོར་ཆུ་ཟིལ་ཆུ་ཡི་ཟེར། །

ཉར་མ་ཆུ་ཡི་ཟེགས་མའི་མིང་། ། 

༈ འགྲམ་དང་འགོག་བྱེད་ཆུ་ངོགས་དང་། །ཕ་རོལ་ཚུ་རོལ་ཕན་ཚུན་ངོགས། །

འགྲམ་ངོགས་འཇུག་ངོགས་ཆུ་འགྲམ་མིང་། ། 

༈ འབྱིན་བྱེད་རྫབ་དང་འདམ་དང་ནི། །འདམ་པ་འཇིམ་པ་འཇི་བ་དང་། །

ཆུ་རྙོག་འཇིམ་རྫབ་འདམ་རྫབ་མིང་། ། 

༈ གྲུ་ཆེན་གཟིངས་དང་གྲུ་གཟིངས་དང་། །རྫིངས་དང་སྒྲོལ་བྱེད་སྒྲོལ་པ་དང་། །

བསྐུལ་འགྲོ་འཕྱོས་འགྲོ་སེང་གེ་ཅན། །རྟ་མགོ་ཅན་དང་གྲུ་ཤན་དང་། །

ཆུ་ཡི་ཤིང་རྟ་གྲུ་ཡི་མིང་། ། 

༈ གྲུ་མཁན་གྲུ་བདག་དབྱུག་པ་འཕེན། །གདོས་པ་འཛིན་དང་སྐྱ་བ་འཛིན། ། 

༈ རྣ་བ་འཛིན་དང་གྲུའི་སྐྱེས་བུ། །ཁ་ལོ་པ་རྣམས་མཉན་པའི་མིང་། ། 

༈ གྲུ་སྐྱ་གཡབ་བྱེད་གྲུའི་རྔ་ཡབ། །གྲུ་ཡི་གཤོག་པ་གྲུའི་ཡན་ལག །

གདོས་པ་རྣམས་ནི་སྐྱ་བའི་མིང་། ། 

༈ སྒོང་སྐྱེས་རྣམ་འཕྱོང་གོ་ཆ་ཅན། །འགྲོ་ལྡན་རྣམ་རྒྱུ་རྣམ་པར་སྐྱོང་། །

བྱེ་མ་ལ་གནས་བུམ་པར་རྒྱུ། །གསེར་མིག་ཅན་དང་རྒྱབ་མཐོ་དང་། །

མིག་མི་འཛུམ་དང་ཆུས་མི་འཚུབ། །ཆུར་ཉལ་ཆུར་རྩེ་ཉ་སྤྱིའི་མིང་། ། 

༈ ན་ཀྲ་ཉ་མིག་མ་ཀ་ར། །ཆུ་ཡི་སྲིན་པོ་ཀུམྦྷཱི་རཿ 

བུམ་པའི་མགོ་དང་ཆུས་ཕག་པ། །འཛིན་ཁྲི་ཆུ་ཡི་ཟས་ཅན་དང་། །

ཆུ་ཡི་སྲིན་རིགས་ཆུ་སྲིན་མིང་། ། 

༈ བུལ་འགྲོ་དལ་འགྲོ་ཤུགས་ངན་དང་། །ཁོག་པ་ཅན་དང་འགྲམ་སྐྱོང་དང་། །

དམ་པོར་འཛིན་དང་སྤ་སྐོང་དང་། །ཀུརྨཱ་རྣམས་ནི་རུས་སྦལ་མིང་། ། 

༈ ཀརྐ་ཊ་དང་ཀུ་ལཱི་དང་། །ཁ་གྱེན་ཕྱོགས་དང་འཕྲོག་བྱེད་མིག །

འཕར་འགྲོ་དབྱར་སྐྱེས་རྨ་ཡི་གནས། །ལྕེ་མེད་བཤད་སྦས་སྦལ་པའི་མིང་། ། 

༈ མུ་ཏིག་སྐྱེས་གནས་མུ་ཏིག་ཕོར། །མུ་ཏིག་འབྱུང་གནས་མུ་ཏིག་མ། །



ཉ་སྐྱོགས་རྣམས་ནི་ཉ་ལྕིབས་མིང་། ། 

༈ 23འདམ་སྐྱེས་ཆུ་སྐྱེས་མཚོ་སྐྱེས་དང་། །འདབ་སྟོང་འབད་བརྒྱ་ཆུ་ཡི་རྒྱན། །

ཆུ་ཡི་ལང་ཚོ་ཆུར་ཉལ་དང་། །སྦྲང་རྩིའི་རྒྱལ་མཚན་གེ་སར་ཅན། །

དྲི་བཟང་ཁང་པ་འདབ་ལྡན་དང་། །གེ་སར་བཞད་དང་ཟེའུ་འབྲུ་ཅན། །

ཉི་མས་བཞད་དང་དཔལ་གོས་དང་། །སྦྲང་རྩིའི་འཛིན་པ་པདྨའི་མིང་། ། 

༈ པདྨའི་ཟེ་བ་པདྨའི་སྐྲ། །ཀེ་ས་ར་དང་ཟེའུ་འབྲུ། །

པདྨའི་གཙུག་ཕུད་གེ་སར་མིང་། ། 

༈ སྡོང་བུ་ངར་པ་ཆུ་བ་དང་། །ཤཱ་ལུ་ཀཱ་དང་རྐང་པ་དང་། །

རྩ་བ་སྣལ་མ་ཡུ་བའི་མིང་། ། 

༈ ཆུ་སྐྱེས་སྔོན་པོ་སྟེང་འཐུང་དང་། །ཨིནྡྲ་བ་ར་སྟོབས་ངན་དང་། །

རྩིབས་འབིགས་དང་ནི་མིག་གི་གཉེན། །ས་ཡི་གདུ་ཆུ་རམས་དང་ནི། །

ས་སྟོབས་ས་འཆིང་ཨུཏྤལ་མིང་། ། 

༈ ཨུཏྤལ་དཀར་པོ་ས་མོས་དང་། །ཟླ་བའི་དྲི་དང་ཟླ་བས་དགའ། །

ཀུ་མུ་ད་དང་ཀུན་ད་དང་། །མཚན་མོ་བཞད་རྣམས་ཀུ་མུད་མིང་། ། 

༈ བརྟན་པ་འཛིན་མ་ནོར་འཛིན་མ། །ནོར་ལྡན་ནོར་གྱི་བློ་གྲོས་མ། །

24དབྱིག་ལྡན་མ་དང་དབྱིག་འཛིན་མ། །མི་གཡོ་རྒྱ་མཚོའི་སྐ་རགས་ཅན། །

རྒྱ་མཚོའི་གོས་ཅན་ཞག་ལྡན་མ། །ཀུན་བཟོད་མ་དང་སྣ་ཚོགས་འགེངས། །

བཅུད་ལྡན་མཐའ་ཡས་ཡངས་ལྡན་དང་། །སྐྱེད་བྱེད་སྐྲུན་བྱེད་རྟེན་བྱེད་མ། །

གསེར་ལྡན་མ་དང་འོད་སྲུང་བྱིན། །ཆུ་སྐྱོབ་རི་ཡི་རྣ་བ་ཅན། །

གསེར་གྱི་སྙིང་པོ་ས་གཞིའི་མིང་། ། 

༈ ཤུལ་ལམ་བགྲོ་བྱ་བགྲོད་བྱེད་དང་། །འཇུག་བྱ་འཇུག་ངོགས་འགྲོ་ས་དང་། །

བགོམ་བྱ་བཅད་བྱ་ལམ་ཆེན་དང་། །བགྲོད་ལམ་ལམ་སྲོལ་ལམ་སྤྱིའི་མིང་། ། 

23	 ཟ་མ་རྟོག་ཅན་རུས་པའི་ཟེར། །ཆོ་ལོའི་ས་བོན་མགྲོན་བུའི་མིང་། །ཤམ་ཁ་ཆུ་ཡི་ཀ་རི་ཀ །ཤམ་ཁ་དུང་དང་ཆུ་སྲིན་གཤེད། །ཁབ་ཀྱི་ཁ་ཞེས་དུང་དཀར་མིང་། །རྒྱ་མཚོ་འཁྱིལ་བ་བཀྲ་ཤིས་དུང་། །དེའི་མཆོག་དཀྵི་ཎ་ཝ་རྷེ། 

།བརྒྱ་བྱིན་ཤམ་ཁ་དུང་དཀར་མཆོག །སྐྱེ་བ་ལྔ་པ་གཡས་འཁྱིལ་མིང་། །

24	 ས་གཞི་ནོར་འཛིན་མི་གཡོ་བ། །དབྱིག་གི་བློ་གྲོས་མ་གླིང་འཛིན། །



༈ ལམ་མཆོག་ལམ་ཟབ་ཡང་དག་ལམ། །ལམ་གསང་བདེ་ལམ་ལམ་གྱི་སྙིང་། །

མྱུར་ལམ་ཐབས་ལམ་ཐར་ལམ་དང་། །འཁྲུལ་མེད་ལམ་དང་འཆུག་མེད་ལམ། །

རྣམ་གྲོལ་ལམ་རྣམས་ལམ་བཟང་མིང་། ། 

༈ ལམ་ལོག་ལམ་འཆུགས་ལམ་གོལ་དང་། །འཁྲུལ་ལམ་དམན་ལམ་གཡང་སའི་ལམ། །

ངན་འགྲོའི་ལམ་རྣམས་ལམ་ངན་མིང་། ། 

༈ རྟེན་གནས་སྐྱོང་བྱེད་རྒྱལ་ལམ་དང་། །འབབ་གནས་དང་ནི་ཚོང་བརྡལ་དང་། །

འཇིགས་མེད་གནས་དང་མི་བསྐྱོད་གནས། །གྲོང་ཁྱེར་གྲོང་བརྡལ་ཡུལ་ལྗོངས་དང་། །

གྲོང་ཁྱིམ་མི་ཁྱིམ་གྲོང་སྤྱིའི་མིང་། ། 

༈ དགའ་མགུར་སྤྱོད་གནས་རྩེ་དགའི་གནས། །སྐྱེ་བོ་ཀུན་འཇུག་འཁྲིག་གནས་དང་། །

གཡེམ་གནས་སྨད་འཚོང་གནས་ཀྱི་མིང་། ། 

༈ ཚོང་པ་ཚོང་འདུས་ཚོང་ལམ་དང་། །སྲང་ལམ་སྲང་དང་ཚོང་ཁང་དང་། །

རྒྱ་འགྲེམ་པ་རྣམས་ཚོང་གནས་མིང་། ། 

༈ ར་བ་བསྐོར་བ་མཐའི་མུ་ཁྱུད། །འོབས་དང་ཚལ་དང་ཕྱི་ར་དང་། །

འཁོར་ས་འཁོར་ཡུག་ལྕགས་རིའི་མིང་། ། 

༈ ཁྱིམ་དང་ཁང་ཁྱིམ་སྡུམ་བུ་དང་། །གནས་དང་འཛུགས་བྱ་གནས་གཞི་དང་། །

གནས་ཁང་ཕིབས་འོག་འདུན་གནས་དང་། །འཛིན་གནས་སྐྱབས་འོག་བླ་ཁབ་ཅན། །

25འདུག་གནས་ཁང་པ་སྤྱི་ཡི་མིང་། ། 

༈ གཞལ་མེད་ཁང་དང་ཕོ་བྲང་དང་། །ཁང་མཆོག་ཁང་ཆེན་ཁང་བརྩེགས་དང་། །

བ་གམ་ཅན་དང་བ་གམ་བརྩེགས། །རྒྱ་ཕུབ་ཅན་དང་བྱ་འདབ་ཅན། །

རྒྱལ་མཚན་ཅན་དང་ཏོག་ཅན་དང་། །རྟ་བབས་ཅན་རྣམས་ཁང་བཟང་མིང་། ། 

༈ གནྡྷོ་ལ་དང་དྲིའི་གཙང་ཁང་། །དྲི་འཛིན་བྱང་ཆུབ་སྙིང་པོའི་གནས། །

གཙུག་ལག་ཁང་དང་ལྷའི་ཁང་པ། །ཀུན་དགའ་ར་བ་འདུ་ཁང་རྣམས། །

དཀོན་མཆོག་གསུམ་གྱི་བཞུགས་གནས་མིང་། ། 

25	 རྟེན་གནས་རྟེན་གཞི་བླ་གབ་ཅན། །ཁྱིམ་དང་ཁབ་དང་ཁང་ཁྱིམ་དང་། །



༈ ཆུ་སྐྱོབ་ཆར་སྐྱོབ་སྟེང་ཁབ་དང་། །བླ་ཁབ་ཕིབས་རྣམས་ཐོག་གི་མིང་། ། 

༈ བརྟན་པ་འགྱུར་མེད་སྟེང་འཛིན་དང་། །གདུང་འདེགས་འདེགས་བྱེད་ཀ་བའི་མིང་། ། 

༈ འཛུལ་བྱེད་སྲུང་བྱེད་སྒོ་མོ་དང་། །འཇུག་བྱེད་གླང་རྒྱབ་གླང་པོའི་སེན། །

སྒོ་འཕར་སྒོ་གླེགས་སྒོ་སྣམ་དང་། །རྟ་བབས་འཛིན་རྣམས་སྒོ་ཡི་མིང་། ། 

༈ སྣང་གསལ་དཀར་གསལ་སྐར་ཁུང་དང་། །བློ་དཀར་བློ་བུག་སྣང་བའི་ཁུང་། །

དྲ་མིག་རྣམས་ནི་སྒེའུ་ཁུང་མིང་། ། 

༈ དཀར་མཐོངས་བླ་མཐོངས་བླ་བུག་དང་། །རྒྱ་མཐོངས་སྟེངས་སྒོ་མཐོངས་ཁུང་མིང་། ། 

༈ ཐེམ་སྐས་འཛེག་སྐས་སྡང་བུ་ཅན། །ཡ་གད་གྲུ་སྐས་སྐས་ཀའི་མིང་། ། 

༈ སྤུ་ཤུ་མདའ་ཡབ་ལན་ཀན་དང་། །ཀྲ་མ་ཤཱིརྵ་མྱོས་སྲུང་དང་། །

ཕུག་རོན་སྐྱོང་རྣམས་ཁ་བད་མིང་། ། 

༈ ས་འཛིན་རྡུལ་བརྩེགས་རྩེ་མོ་ཅན། །གྱེན་བརྩེགས་གྱེན་འཕྱུར་ས་གཞི་འཆང་། །

ཚིགས་ཅན་ས་སྐྱོབ་རྡོ་བ་བརྩེགས། །མི་གཡོ་འགྲོ་མེད་ཆུ་སྐྱོབ་དང་། །

སྤྲིན་གྱི་སོ་ཅན་སའི་ཕུར་བུ། །བརྟན་པ་ཅན་དང་མགྲིན་པ་ཅན། །

སྤྲིན་འཛིན་འཛིན་བྱེད་རི་སྤྱིའི་མིང་། ། 

༈ གླིང་བཞིའི་ལྟེ་བ་གླིང་བཞིའི་སྤོ། །ལྷུན་པོ་ཉི་ཟླའི་སྐ་རགས་ཅན། །

རི་ཡི་དབང་པོ་རི་ཡི་རྒྱལ། །བང་རིམ་ཅན་རྣམས་རི་རབ་མིང་། ། 

༈ ཀེ་ལ་ཤ་དང་ཁ་བའི་རི། །ཁ་བའི་རྡུལ་བརྩེགས་གངས་ལྡན་དང་། །

ཧི་མ་ལ་ཡ་བསིལ་བའི་རི། །ག་བུར་རྡུལ་བརྩེགས་གངས་རིའི་མིང་། ། 

༈ རྡོ་བ་སྤེད་བྱེད་གོར་མ་དང་། །གཙོག་པོ་ཇུ་པོ་གཏུན་བུ་དང་། །

སྲ་མཁྲེགས་རྣམས་ནི་རྡོ་ཡི་མིང་། ། 

༈ རི་རྩེ་རི་ཟོམ་རྭ་རྩེ་དང་། །ལྷུང་གནས་གཡང་ས་རི་གཟར་དང་། །

རི་བོ་རི་གོས་རིའི་བྱ་སྐྱིབས། །རི་ཞོལ་རི་ཤོད་རི་ཡི་སྡིངས། །

རི་ཁྲོད་རི་སུལ་རི་ཡི་ཁུག །བང་རིམ་རི་ལྗོངས་རི་ཡི་འདབས། །

ཐེལ་སྡིངས་སྨན་ལྗོངས་རི་ཡི་བུད། །རི་ཡི་ཁྱད་པར་རྣམས་ཀྱི་མིང་། ། 



༈ འབྲོག་དང་དགོན་པ་དབེན་པ་དང་། །ནགས་རི་དབེན་གནས་ནགས་ཚལ་དང་། །

ནགས་ཀླུང་ནགས་མཐོངས་དྲང་སྲོང་གནས། །དཀའ་ཐུབ་གནས་དང་བསྟི་གནས་དང་། །

དགོན་པ་ཆེན་པོ་ནགས་སྟུག་པོ། །ནགས་ཚལ་སྤྱི་ཡི་མིང་ཡིན་ནོ། ། 

༈ ཁྱིམ་གྱི་ཚལ་དང་སྐྱེད་མོས་ཚལ། །ཉེ་འཁོར་ཚལ་དང་བྱས་པའི་ནགས། །

ཉེ་བའི་ཚལ་དང་ཉེ་སྤྱོད་ཚལ། །བཟའ་ཤིང་ར་བ་ལྡུམ་ར་དང་། །

མེ་ཏོག་ར་བ་ཡིད་མོས་ཚལ། །རྩེ་གནས་རོལ་གནས་རོལ་རྩེད་གནས། །

སྒྱུ་རྩལ་ཚལ་དང་དགའ་བའི་ཚལ། །སྐྱོ་སངས་གནས་དང་ཡིད་བདེའི་གནས། །

གྲོང་ཁྱེར་མཐའ་ཡི་སྐྱེད་ཚལ་མིང་། ། 

༈ ལྗོན་པ་ས་སྐྱེས་ཡལ་ག་ཅན། །འདབ་ལྡན་རྐང་འཐུང་ཆུར་མི་ལྷུང་། །

འགྲོ་འགོག་འགྲོ་མེད་འདབ་མ་ཅན། །སྡོང་པོ་དྲུ་མ་སྟེང་སྐྱེས་དང་། །

རྩེ་མོ་ཅན་དང་མགོ་ལིང་ཅན། །ལྗོན་ཤིང་རྣམ་རྒྱལ་ཤིང་སྤྱིའི་མིང་། ། 

༈ འབྲུ་ལྡན་འབྲས་ལྡན་ཤིང་ཏོག་ཅན། །སྙེ་མ་ཅན་དང་བཟའ་ཤིང་རྣམས། །

འབྲས་བུ་ཅན་གྱི་ཤིང་གི་མིང་། ། 

༈ འདབ་མ་ཡལ་ག་ལོ་མ་དང་། །ཕྱོགས་སུ་རྣམ་རྒྱལ་སྒྲིབ་བྱེད་དང་། །

གདུང་སྐྱོབ་ཚ་སྐྱོབ་ཤིང་གི་གོས། །ལྷུང་བྱེད་ཡལ་ཚོགས་མགོ་ལིང་དང་། །

མར་གད་ལོ་མ་ལོ་འདབ་མིང་། ། 

༈ རབ་རྒྱས་ཁ་བྱེ་ཡང་དག་རྒྱས། །སྦུབས་གྲོལ་རྣམས་བྱེ་འཕྲོ་བ་ཅན། །

ཕུལླ་པུཥྤ་ཀུ་ས་མ་དང་།26 །རབ་ཤར་འཛུམ་ལྡན་བཞད་ལྡན་དང་། །

ཤིང་གི་ལང་ཚོ་མེ་ཏོག་མིང་། ། 

༈ གང་བུ་སྙེ་མ་མཉྫ་རི། །དོག་པ་ཐེའུ་སྨིན་ལྡན་དང་། །

ཤིང་འབྲས་ཤིང་ཏོག་འབྲས་བུའི་མིང་། ། 

༈ བྷོདྡྷི་དྲུ་མཿའདབ་མ་བསྐྱོད། །པིསྤ་ལ་དང་གླང་པོའི་ཟས། །

ཨ་ཤཱདྠ་དང་སླཀྵ་དང་། །མཆོད་རྟེན་ཤིང་དང་འདབ་མ་སྣུམ། །

མཆོད་སྦྱིན་ལོ་མ་ཁྱད་པར་གནས། །བོ་དྷི་བྲིཀྵཿབྱང་ཆུབ་ཤིང་། ། 

26	 རྒྱ་གྲོལ་ཡིད་དགའ་ཟེའུ་འབྲུ་ཅན། །གེ་སར་ཅན་དང་ཤིང་གི་ཚོན། །



༈ ས་ཧ་ཀ་ར་ཨ་མྲ་ཞིམ། །ཙཱུ་ཏ་རོ་ལྡན་སྦྲང་ཤིང་དང་། །

ཤིན་ཏུ་རོ་ཞིམ་ཨ་མྲའི་མིང་། ། 

༈ 27གདོང་ལྔ་པ་དང་ཁ་ལྔ་པ། །རི་དྭགས་རྒྱལ་པོ་རི་དྭགས་དབང་། །

གཅན་ཟན་རྒྱལ་པོ་གཅན་ཟན་དབང་། །སྡེར་ཆགས་རྒྱལ་པོ་ནགས་ཀྱི་བདག །

རི་དྭགས་དགྲ་དང་གླང་པོའི་དགྲ། །རི་དྭགས་འཚེ་དང་གླང་པོ་འཚེ། །

རི་དྭགས་ཟས་ཅན་གཉའ་རལ་ཅན། །རལ་ཅན་འཕྲོག་བྱེད་འཕྲོག་བྱེད་མིག །

སྟག་ཟ་གུང་ཟ་དྲེད་ཟ་དང་། །གཙུག་ཕུད་ལྔ་པ་སེང་གེའི་མིང་། ། 

༈ སྟེང་རྐང་ཅན་དང་སྒྲ་སྒྲོགས་དང་། །རྐང་པ་བརྒྱད་པ་གྱེན་མིག་ཅན། །

མདངས་སྒོ་ཀ་དང་བསེ་ཁ་སྒོ། །རུ་རུ་ཤ་ར་བྷ་ཡི་མིང་། ། 

༈ 28རྭ་གཅིག་པ་དང་གཅིག་པུར་གནས། །བསེ་དང་ཁཌྒ་བསེ་རུའི་མིང་། ། 

༈ ཆུར་འདྲེས་ས་ཉལ་རྟ་ཡི་དགྲ། །མ་ཧིཪྵ་རྣམས་མ་ཧེའི་མིང་། ། 

༈ རྡོ་ཡི་སྣ་ཅན་ས་སློག་དང་། །ས་རྐོ་ས་རློང་མཆེ་བ་ཅན། །

སྣ་རིང་སྤུ་ལངས་སྒྲ་ལྡན་དང་། །མང་སྐྱེ་སྤུ་རེངས་ཁབ་སྤུ་ཅན། །

གཙང་བྱེད་ས་འཇོམས་ས་འབྱེད་དང་། །ངུར་སྒྲ་ཅན་རྣམས་ཕག་པའི་མིང་། ། 

༈ བྱི་བ་གསོད་དང་བྱི་བ་ཟ། །བྱི་ལ་ཁྲུས་མཁན་གཡོན་ཅན་དང་། །

བཤང་བ་སྤེད་པ་ཞུམ་བུའི་མིང་། ། 

༈ རྒྱུག་མཆོང་མཆོང་བྱེད་མརྐ་ཊ། །ཡལ་གའི་རི་དྭགས་གཉེར་མའི་གདོང་། །

ནགས་གནས་རྣམས་ནི་སྤྲེའུ་མིང་། ། 

༈ འཕྲོག་བྱེད་ས་ལུས་རླུང་གི་སྲོག །མིག་མཛེས་མྲ�་ག་ནགས་སུ་སྤྱོད། །

པགས་པའི་སྐྱེ་གནས་རི་དྭགས་མིང་། ། 

༈ རི་དྭགས་འཚེ་དང་རི་དྭགས་བསོད། །རི་ཁྲོད་པ་དང་ཤ་ཝ་ར། །

རྒྱ་ཡིས་འཚོ་བ་རྔོན་པའི་མིང་། ། 

27	 དྲི་ཞིམ་དཀར་པོ་དྲི་ཞིམ་བཏགས། །གོ་ཤིཪྵ་དང་བ་ལང་མགོ། །ཧ་རི་ཙན་དན་མེའི་སྲུབ་ཤིང་། །ས་མཆོག་ཙན་དན་དཀར་པོའི་མིང་། །ཏིལ་མར་ཅན་དང་འདབ་མའི་ལུས། །ཚོས་བྱེད་སྣུམ་ལྡན་སའི་ཙནྡན། །ཙན་དན་

དམར་པོའི་མིང་ཡིན་ནོ། །

28	 སྤོས་ཀྱི་གླང་པོ་ཐལ་དཀར་དང་། །མཆེ་བ་དྲུག་པ་གླང་པོའི་མཆོག །གཉིས་འཐུང་ཡན་ལག་བདུན་པ་དང་། །སོ་གཉིས་སྣ་ཡི་ཞགས་པ་ཅན། །ལག་ལྡན་གླང་ཆེན་སྤྱི་ཡི་མིང་། །



༈ མཁའ་འགྲོ་མཁའ་སྤྱོད་མཁའ་ལ་འཕུར། །འདབ་བསྐྱོད་བདབ་སྐྱོང་འདབ་གཤོག་ཅན། །

མཁར་ཉལ་སྒྲོ་ལྡན་འདབ་མས་སྐྱོབ། །འདབ་ལྡན་གཤོག་ལྡན་ནམ་མཁའི་རྟ། །

སྒོང་སྐྱེས་གཉིས་སྐྱེས་འདབ་སྐྱོབ་དང་། །སྟེང་འགྲོ་ཤིང་གནས་མེ་ཡི་མགྲིན། །

ཡན་ལག་དྲུག་པ་ཤ་ཀུ་ནི། །ཚང་སྐྱེས་འདབ་ཆགས་སྲིན་བུ་ཟ། །

འདབ་མའི་ཤིང་རྟ་བྱ་སྤྱིའི་མིང་། ། 

༈ དཔྱིད་ཀྱི་ཕོ་ཉ་ངག་སྙན་དང་། །གཞན་གྱིས་གསོས་དང་ནགས་ན་བདེ། །

ཀུ་ཧུའི་མགྲིན་ལྡན་ཀོ་ཀི་ལ། །འཕྲོག་བྱེད་གཏམ་དང་ཀུ་ཧུ་འདོན། །

འདོད་པའི་ཕོ་ཉ་སྦྲང་རྩིའི་མགྲིན། །དབྱངས་སྙན་ངག་སྙན་སྦྲང་རྩིའི་དབྱངས། །

སྦྲང་རྩིའི་སྒྲ་ལྡན་བྱ་རོག་གསོས། །དཔྱིད་ཀྱི་དབྱངས་སྙན་ཁུ་བྱུག་མིང་། ། 

༈ ས་འགྲོ་གར་མཁན་སྤྲིན་གྱིས་སྒེག །མདོངས་ལྡན་སྒེག་ལྡན་མདོངས་མཐའ་ཅན། །

རྣ་རྒྱན་ཅན་དང་སེན་མོའི་གར། །ལག་འགྲོའི་ཟས་ཅན་མགྲིན་སྔོན་ཅན། །

སྤྲིན་ལ་དགའ་དང་འབྲུག་སྒྲའི་གར། །ཀེ་ཀེའི་སྒྲ་ལྡན་མཇུག་སྒྲོ་ཅན། །

གཙུག་ཕུད་ཅན་དང་གཙུག་ལྡན་དང་། །ལེགས་བྲིས་སྒྲོ་དང་རྩེ་མོ་ཅན། །

ཟློས་གར་མཁན་རྣམས་རྨ་བྱའི་མིང་། ། 

༈ ཟངས་ཀྱི་གཙུག་ཕུ་ཟངས་རྩེ་ཅན། །བྱུ་རུའི་ལྐོག་ཤལ་བྱ་གག་ཅན། །

རྐང་མཚོན་ཅན་དང་ཀུཀྐུ་ཊ། །སྐད་རི་ཁྱིམ་གྱི་གཙུག་ཕུད་ཅན། །

དུས་ཚོད་སྨྲ་དང་ནམ་ཚོད་འཛིན། །ཀུ་ཀུའི་སྒྲ་སྒྲོག་ཁྱིམ་བྱའི་མིང་། ། 

༈ མར་གད་གཤོག་པ་མར་གད་འདབ། །གཤོག་ལྗང་འདབ་ལྗང་སུམ་ཕྲེང་ཅན། །

བྱ་ལྕེ་གཉིས་པ་ནེ་ཙོའི་མིང་། ། 

༈ འཁོར་ལོའི་ཡན་ལག་རྐང་དམར་དང་། །སྒྲ་སྒྲོག་ཆུར་སྒྲོག་མ་དྲོས་གནས། །

མཁའ་ལྡིང་དཀར་པོ་ཡུལ་འཁོར་འཛིན། །མགྲིན་པའི་རྫ་རྔ་ལུས་དཀར་དང་། །

འགྲོས་མཛེས་དལ་འགྲོས་ཞི་འགྲོས་ཅན། །སྒྲ་འབྱིན་ཆེན་པོ་ཀུ་ར་ཏ། །

བྱ་ཁྱུང་དཀར་པོ་མགྲིན་རྔ་ཅན། །སྟོན་གྱི་དབྱངས་སྙན་ངང་པའི་མིང་། ། 

༈ བྱ་ཁྱུང་དམར་པོ་དབྱངས་སྙན་དང་། །ངུར་པ་ངག་གི་འཁོར་ལོ་དང་། །

ཤིང་རྟའི་ལུས་དང་ཐོད་པ་ཅན། །ཀོ་ཀཿརྣམས་ནི་ངང་སེར་མིང་། ། 



༈ ཆུ་སྲེག་ཆུ་སྐྱར་ཀཱ་དམ་པ། །ཉ་ཡི་ཟས་ཅན་སྐྱར་མོའི་མིང་། ། 

༈ བཞད་དང་བྱ་དཀར་སཱ་ར་ས། །ཧ་ཧ་སྒྲོག་པ་བཞད་བྱའི་མིང་། ། 

༈ ཀྲུཛྩ་མགྲིན་རིང་ཁྲུང་ཁྲུང་མིང་། ། 

༈ མཐིང་རིལ་ཆུ་བྱ་ནག་མོའི་མིང་། ། 

༈ ཟླ་འོད་ཟས་ཅན་ཀུ་མུད་ཟས། །ཀུ་མུད་བཅུད་འཐུང་ཀུ་མུད་དགའ། །

ཙ་ཀོ་ར་ཀཿའི་མིང་ཡིན་ནོ། ། 

༈ ཆར་སྡོད་བྱ་དང་མཆུ་ཉུང་དང་། །ཙཱ་ཏ་ཀ་རྣམས་ཁུག་རྟའི་མིང་། ། 

༈ ཀཱ་ཀ་ཁྭ་ཏ་གཏོར་མས་རྒྱས། །འཆི་མེད་སྒྲ་ལྡན་གཞན་གསོ་དང་། །

སྒྲ་སྒྲོག་དང་ནི་ལན་ཅིག་སྐྱེས། །གྲོང་ཁྱེར་སྤྱོད་དང་འཁྲིག་པ་སྦེད། །

ཀ་གཉིས་པ་དང་ཚེར་མའི་ཚང་། །གཏོར་མའི་ཚག་ལྡན་བྱ་རོག་མིང་། ། 

༈ རྦ་རིངས་ཧཱུཾ་སྒྲོག་བྱ་རོག་དགྲ། །གོས་སེར་ཅན་དང་མིག་སེར་ཅན། །

མུན་པའི་མིག་ཅན་འབྱུང་པོའི་བྱ། །སྲམ་གྱི་མཆོད་པ་འུག་པའི་མིང་། ། 

༈ ཉི་མོ་ཡིབ་དང་ཉི་མས་ལོངས། །མིག་སྔོན་རྣམས་ནི་སྲིན་བྱའི་མིང་། ། 

༈ གཡོན་ཅན་པགས་འདབ་ཕ་ཝང་མིང་། ། 

༈ སྒྲོ་དང་གཤོག་པ་འདབ་མ་དང་། །འགེགས་བྱེད་ལུས་སྐྱེས་འདབ་གཤོག་མིང་། ། 

༈ ཚང་རྩི་ཅན་དང་སྒོ་ང་སྐྱོང་། །ཚང་མལ་བྱ་ཁྱིམ་བྱ་ཚང་མིང་། ། 

༈ གཉིས་སྐྱེས་ས་བོན་ཨཎྚཀཿ །སྦུབས་དང་མཛོད་རྣམས་སྒོ་ངའི་མིང་། ། 

༈ བྱ་འཛིན་བྱ་སྐོན་སྐོན་པ་དང་། །རྙི་དང་བྱ་རྙི་བྱ་རྒྱའི་མིང་། ། 

༈ སྦྲང་རྩིའི་ཟས་ཅན་སྦྲང་རྩི་སྤྱོད། །སྦྲང་བྱེད་སྦྲང་རྩིའི་བརྟུལ་ཞུགས་དང་། །

བུང་བ་རྐང་དྲུག་བྷྲ་མ་རཿ །བྷྲིངྒ་དང་ནི་མེ་ཏོག་འཐུང་། །

སྦྲང་རྩི་མྱང་དང་སྦྲང་རྩི་སྐྱོང་། །ར་ཡིག་གཉིས་པ་མེ་ཏོག་འཇུག །

མེ་ཏོག་ཟས་ཅན་མེ་ཏོག་རྩེ། །སྦྲང་རྩི་སྐྱེས་རྣམས་སྦྲང་མའི་མིང་། ། 

༈ མེ་ཏོག་རྡུལ་དང་མེ་ཏོག་བཅུད། །མངར་བའི་རྡུལ་དང་སྦྲང་མའི་ཟས། །



གེ་སར་རྩི་བཅུད་སྦྲང་ཆང་དང་། །མེ་ཏོག་རྩི་དང་བུང་རྩི་དང་། །

རྡུལ་ཞིམ་བཅུད་ལྡན་སྦྲང་རྩིའི་མིང་། ། 

༈ འདུས་པ་བཀོད་པ་ཡང་དག་འདུས། །བསགས་པ་རབ་བསགས་འཕུངས་བ་དང་། །

སྤུངས་པ་ཚོགས་དང་ཡང་དག་ཚོགས། །ཕུང་པོ་དོན་མཐུན་སྡེ་དང་དཔུང་། །

འཁོར་གྱི་དཀྱིལ་འཁོར་ཚོགས་པའི་མིང་། ། 

༈ ཤེད་བདག་ཤེད་བུ་ཤེད་ལས་སྐྱེས། །ཡིད་ལྡན་ཡིད་སྐྱེས་མ་ནུའི་བུ། །

ཤེད་ལྡན་སྤྲིན་མགྲིན་ཏ་ལའི་རྐང་། །ཚེ་གང་ཟག་རྐང་གཉིས་པ། །

ནུས་ལྡན་རྣམས་ནི་མི་སྤྱིའི་མིང་། ། 

༈ མི་ཕོ་སྐྱེས་བུ་ལྔ་སྐྱེས་དང་། །སྟོབས་ལྡན་བརྟུལ་ཕོད་མཚོན་ཆ་ཅན། །

སྐྱོང་བྱེད་རྣམས་ནི་སྐྱེས་པའི་མིང་། ། 

༈ མི་མོ་སྦྱོར་བྱེད་སྟོབས་མེད་དང་། །འཆིང་བྱེད་གཡོ་བྱེད་མཚམས་ལྡན་མ། །

དགའ་བའི་ས་གཞི་གཡོན་མ་དང་། །ན་ཆུང་ནཱ་རཱིའི་སྐྱེས་བ་དམན། །

ནུ་ལྡན་བུད་མེད་སྤྱི་ཡི་མིང་། ། 

༈ དཔལ་མོ་ཡན་ལག་མཆོག་ལྡན་མ། །འཇིགས་ཅན་འདོད་མ་གཡོན་མིག་མ། །

རབ་མྱོས་སྒེག་མོ་ཡིད་འོང་མ། །མཛེས་མ་དགའ་མ་དགའ་བྱེད་མ། །

སྨད་རྒྱས་མ་དང་ཁྲོ་བྱེད་མ། །རབ་སྐྱེས་མ་དང་ལུས་ལྡན་མ། །

མཚན་དང་ལྡན་པ་མཆོད་ལྡན་མ། །རིགས་ལྡན་མ་དང་བུ་མོ་དང་། །

ལང་ཚོ་མ་དང་གཞོན་ནུ་མ། །བཞད་མ་བུད་མེད་མཆོག་གི་མིང་། ། 

༈ བག་མ་ལག་པ་འཛིན་མ་དང་། །ཁྱིམ་འཛིན་མ་དང་གཉེན་འདུན་མ། །

བགེགས་བྱེད་མ་དང་སྐྱེད་བྱེད་མ། །བདེན་མ་བདག་པོའི་བརྟུལ་ཞུགས་མ། ། 

གཉེན་བྱས་ཁྱིམ་གསར་བག་གསར་དང་། །རྡུལ་ཅན་མ་དང་རིགས་སྐྱོང་མ། །

ཁྱིམ་བདག་མ་དང་ཁྱིམ་གནས་མ། །ཆོས་བཅས་མ་དང་དབང་བསྐུར་མ། །

མཆི་བྲང་དང་ནི་རྡུལ་མཐོང་མ། །ཁྱིམ་བདག་བྱན་མོ་ཆུང་མའི་མིང་། ། 

༈ གཟུགས་འཚོང་སྤྲུལ་འཚོང་འཇུད་མཐུན་དང་། །གཡེན་མ་འཕྱོན་མ་སྐྲ་འདྲེས་མ། །

འདོད་ལྡན་མ་དང་ཆགས་ཅན་མ། །མོ་གཤམ་འདོད་འགྲོ་རིགས་མྱུར་མ། །



གྲོང་ཁྱེར་མ་དང་ཚོགས་ཅན་མ། །འཕྲིན་སྐྱེས་རེས་མ་ཁྱོ་མང་མ། །

བྱི་མོ་གྲོང་ཁྱེར་སྤྱོད་མ་དང་། །དུས་བྱས་མ་རྣམས་སྨད་འཚོང་མིང་། ། 

༈ རྡུལ་ལྡན་བུད་མེད་ཆོས་ལྡན་མ། །རྐེད་ནད་ཅན་མ་ཁྲག་ལྡན་མ། །

དུས་ལྡན་མ་དང་མེ་ཏོག་ཅན། །རྡུལ་འབབ་ཟླ་མཚན་ཅན་མའི་མིང་། ། 

༈ 29བཙས་མ་ཐག་དང་སྐྱེས་མ་ཐག །ཞོ་འཐུང་འོ་འཐུང་ནུ་མ་འཛིན། །

ཁྱིའུ་བྱིས་པ་བྱིས་བུ་དང་། །བུས་པ་སེའུ་ཅན་ཤེད་མ་བྱེད། །

པང་གནས་གོག་འགྲོས་གཞོན་ནུ་དང་། །རྩེད་མོས་འཚོ་བ་བུ་ཚའི་མིང་། ། 

༈ ཤེད་ལྡན་དར་བབ་ལང་ཚོ་དར། །ལང་ཚོ་བདོ་དང་ཤེད་བདོ་དང་། །

རྩལ་ལྡན་འཚག་བཟང་ཡན་ལག་རྒྱས། །སྟོབས་ལྡན་དྲེགས་ལྡན་དར་མའི་མིང་། ། 

༈ སྨིན་དང་ཡོངས་སྨིན་ན་ཚོད་ཡོལ། །ལོ་ཡི་ཁུར་ཅན་ལོ་མང་པོ། །

མགོ་སྐྱ་འདར་ལྡན་གཉེར་མ་ཅན། །རྒས་པ་ཁོགས་པ་རྙིང་པ་ཅན། །

མཁར་བའི་མཛའ་བོ་རྒན་པོའི་མིང་། ། 

༈ ཡབ་དང་ཡབ་རྗེ་བཀུར་འོས་དང་། །སྐྱེད་པོ་བསླབ་སྟོན་གསོ་བ་པོ། །

སྐྱེད་བྱེད་སྐྲུན་བྱེད་ཕ་ཡི་མིང་། ། 

༈ ཡུམ་དང་མ་མ་འབྱུང་བྱེད་མ། །མཆོད་སྦྱིན་འདོན་མ་འཛིན་མ་དང་། །

སྐྱེ་བྱེད་མ་དང་ལུས་སྐྱེད་མ། །སྐྱེད་མ་སྐྱོང་མ་མ་ཡི་མིང་། ། 

༈ ཁྱིམ་ཐབ་གཏན་གྲོགས་བཟའ་ཟླ་དང་། །བཟའ་ཚང་བཟའ་ཚོ་སྟེང་ཞལ་དང་། །

ཁྱོ་ཤུགས་གཉིས་སྡེབས་བཟའ་མིའི་མིང་། ། 

༈ སྔོན་སྐྱེས་རྒན་ཤོས་དང་པོར་སྐྱེས། །གཅེན་དང་དྲལ་པོ་ཕུ་བོའི་མིང་། ། 

༈ རྗེས་སྐྱེས་རྟིང་སྐྱེས་ཕྱི་ནང་སྐྱེས། །གཞོན་ཤོས་ཅུང་པོ་ནུ་བོའི་མིང་། ། 

༈ ཤ་མེད་ཉམ་ཆུང་རིད་པ་དང་། །ལུས་སྐེམས་ལུས་རིད་ལུས་སྦེག་པ། །

ཀེང་རུས་ལུས་ཅན་སྐེམས་པའི་མིང་། ། 

29	 མངལ་ཆགས་མ་དང་མངལ་ལྡན་མ། །ཕྲུ་གུ་ཆགས་དང་མིག་བློ་ལངས། །བུ་ཆེ་བུ་ཆགས་ལུས་མི་བདེ། །སྦྲུམ་མ་བུ་ཆེ་མ་ཡི་མིང་། །



༈ ཤ་རྒྱས་འཚག་ལྡན་ཡན་ལག་རྒྱས། །ལུས་སྦོམ་ལྟོ་འཕྱང་གསུས་པོ་ཆེ། །

གསུས་རྫིང་ཅན་རྣམས་ཚོ་བའི་མིང་། ། 

༈ བྲོ་དང་བྲོ་ཚལ་བྲོ་ནད་དང་། །གདུང་བ་ཟུག་ངུ་ཉམས་མི་བདེ། །

མཉེལ་དང་སྙུན་དང་སྙུང་བ་དང་། །ན་དང་ནད་གཞི་ཁམས་མི་བདེ། །

མནར་དང་གཅོང་ནད་ནད་ཀྱི་མིང་། ། 

༈ ནད་གསོ་ནད་འཚོ་གསོ་དང་དཔྱད། །རྩི་དང་སྨན་དང་རྐྱེན་སྨན་དང་། །

ནད་སེལ་འཚོ་བྱེད་ཨོ་ཥ་དྷ། །བདེ་བྱེད་ནད་འཇོམས་ཕན་པ་དང་། །

ནད་ཀྱི་གཉེན་པོ་སྨན་གྱི་མིང་། ། 

༈ རིག་བྱེད་པ་དང་གསོ་རིག་འཛིན། །ལྷ་རྗེ་ཚེ་ཡི་རིག་བྱེད་པ། །

འཚོ་བྱེད་འཚོ་འཛད་གསོ་བྱད་མཁན། །གསོ་དཔྱད་པ་རྣམས་སྨན་པའི་མིང་། ། 

༈ ཟླ་བ་བདུད་རྩི་ཐིག་ལེ་དང་། །ས་བོན་སྟོབས་ལྡན་དབང་པོར་བགྲོད། །

རི་བོང་འཛིན་པ་ཐིག་ལེའི་མིང་། ། 

༈ ཁྱབ་གནས་མི་ལྟུང་རུ་ཏི་ར། །རཀྟ་སྨ་སྐྱེས་རྒྱུན་ལྡན་དང་། །

རང་སྐྱེས་ལུས་སྐྱེས་ཤའི་ཁུ་བ། །རྨ་ལས་འཛག་པ་ཁྲག་གི་མིང་། ། 

༈ ཕུང་པོ་ཚོགས་པ་འདུས་པ་དང་། །གཟུགས་པོ་ཁོག་པ་ཡན་ལག་ཅན། །

དབང་པོའི་སྐྱེ་མཆེད་ལུས་ཀྱི་མིང་། ། 

༈ རྒྱུ་བྱེད་འགྲོ་བྱེད་འདོར་བྱེད་དང་། །ཡུག་པ་འགྲོ་བྱེད་རྐང་པའི་མིང་། ། 

༈ འཇུག་བྱེད་སྤྱོད་བྱེད་ལེན་པ་དང་། །གླང་པོའི་སྣ་འདྲ་དཔུང་པའི་འདབ། །

ཡལ་ག་ལྔ་པ་སུག་པ་དང་། །བྱེད་པོ་སོར་ལྡན་ལག་པའི་མིང་། ། 

༈ མགོ་སྟེགས་མགོ་འཛིན་རི་མོ་གསུམ། །མགུལ་པ་མགྲིན་པ་དཔལ་མགུར་མགུར། །

དུང་ལྟར་འཁྱིལ་བ་སྐེ་ཡི་མིང་། ། 

༈ ཡན་ལག་དང་པོ་ཡན་ལག་མཆོག །རུས་པའི་རྒྱལ་པོ་སྐྲ་འཛིན་དང་། །

དབུ་དང་མིག་འཛིན་ཀླད་པ་ཅན། །དུང་ཆེན་ཤི་ར་མགོ་ཡི་མིང་། ། 

༈ སླར་སྐྱེས་འཁྱིལ་བ་ཡང་སྲིད་ཅན། །མགོ་སྤུ་མགོ་སྐྱེས་མགོ་ཉལ་དང་། །



ཐོར་ཏོ་ལྷས་མ་ཀེ་ས་ར། །རལ་པ་འདོར་བྱེད་སྐྲ་ཡི་མིང་། ། 

༈ ཐོར་ཚུགས་དོ་ཀེར་སྐྲ་ཅོག་དང་། །རལ་པའི་ཅོད་པན་ཐོར་ཅོག་མིང་། ། 

༈ 30ལྟ་བྱེད་མཐོང་བྱེད་འདྲེན་བྱེད་དང་། དབང་པོ་དྭངས་མ་ལྷའི་སྒྲོན་མེ། །

31གསལ་བྱེད་ཙཀྵུ་མིག་གི་མིང་། ། 

༈ 32སྒྲ་འཛིན་ཐོས་འཛིན་སྒྲ་ཡི་གནས། །ཉན་བྱེད་ཐོས་བྱེད་སྒྲ་ལེན་དང་། །

སྙན་དང་ཀརྞ་རྣ་བའི་མིང་། ། 

༈ སྣ་བུག་དྲི་ལེན་དྲི་འཛིན་དང་། །དྲི་སྐྱོང་དྲི་འབབ་སྣོམ་བྱེད་ཤངས། །

དྲི་ཡི་གནས་རྣམས་སྣ་ཡི་མིང་། ། 

༈ རོ་མྱོང་རོ་འཛིན་རོ་ཅན་ལྗགས། །རོ་ཤེས་རོ་མ་བདུད་རྩི་འཛག །

བཅུད་ཀྱི་མ་རྣམས་ལྕེ་ཡི་མིང་། ། 

༈ གཅོད་བྱེད་འདད་བྱེད་གཉིས་སྐྱེས་དང་། །རུས་པའི་མེ་ཏོག་སོ་ཡི་མིང་། ། 

༈ སྨྲ་བྱེད་ཟ་བྱེད་ཞལ་དང་གདོང་། །ཁ་སྒོ་ངག་འདོན་ཁ་ཡི་མིང་། ། 

༈ ཕོ་མཚན་ཕོ་དབང་ལིངྒཱ་རྟགས། །བདེ་བྱེད་མྱོས་བྱེད་ལྕགས་ཀྱུ་དང་། །

མྱོས་བྱེད་འཁྲི་ཤིང་རྡོ་རྗེ་དང་། །དྲན་པའི་ཀ་བ་ཕོ་རྟགས་མིང་། ། 

༈ ཉེར་གནས་སྐྱེ་གནས་གཉིས་དགའ་ཁྱིམ། །བྷ་ག་པདྨ་ཀཀྐོ་ལ། །

དྲན་པའི་ཁྲོན་པ་འཁོར་བའི་ལམ། །སྐྱེ་བ་འཛིན་དང་མོ་དབང་དང་། །

དགའ་བའི་བུ་ག་མོ་མཚན་མིང་། ། 

༈ བྲང་སྐྱེས་ཏ་ན་ཀུ་ཙ་དང་། །འོ་འཛིན་བཅུད་འཛིན་འོ་མ་འཛག །

ལོགས་སྐྱེས་དཀར་འཛིན་ནུ་ཏོག་དང་། །ནུ་རྒྱས་ནུ་འབུར་ནུ་མའི་མིང་། ། 

༈ འོག་སྒོ་སྲིན་ཞལ་སྲིན་པོའི་སྒོ། །ཕོངས་དང་བཤང་ལམ་རྐུབ་ཀྱི་མིང་། ། 

30	 ལུས་སྐྱེས་པགས་པའི་མྱུ་གུ་དང་། །པགས་པའི་མེ་ཏོག་བ་སྤུའི་མིང་། །

31	 གཟིགས་བྱེད་ཁྱབ་བྱེད་སྣང་བྱེད་དང་། །

32	 མིག་འཛུམ་ཟུར་མིག་ཡོན་པོར་བལྟ། །ཁྲ་མིག་གདོང་མིག་མིག་བགྲད་པ། །སྨིན་བསྡུས་སྨིན་འཁྱོག་སྨིན་མ་བསྒྱུར། །ཁྲོ་གཉེར་བཞིན་བསྡུས་ཁྲོ་བས་བལྟ། །མིག་གི་རྣམ་འགྱུར་སོ་སོའི་མིང་། །སྐྲ་ལོ་སྐྲ་ཞགས་ལྷས་མ་དང་། ། 

ལན་བུ་ལན་ཚར་བུད་མེད་སྒྲ་ཡི་མིང་། །



༈ བསྒོ་བ་གཡོགས་མ་གཅེར་སྐྱོབ་དང་། །གོས་བཟང་ན་བཟའ་གོས་ཀྱི་མིང་། ། 

༈ རྒྱན་ཆས་རྒྱན་ཆ་ལེགས་བྱེད་དང་། །མཛེས་བྱེད་མཛེས་རྒྱན་རྒྱན་གྱི་མིང་། ། 

༈ ཧ་རི་ཙན་དན་ཁ་ཆེ་སྐྱེས། །མེ་ཡི་རྩེ་མོ་ཀངྐུ་མ། །

བདེ་བྱེད་འཐུང་བྱེད་ཡང་དག་འཁུམས། །དྲི་ཞིམ་ལུས་དམར་མེ་ལྡན་དང་། །

ཚིམ་བྱེད་དམར་པོ་གུར་གུམ་མིང་། ། 

༈ སྤྲིན་གྱི་སྙིང་པོ་ཀརྤུ་ར། །ཁ་བའི་ཕྱེ་མ་འོད་དཀར་ཅན། །

རྡུལ་གྱི་སྙིང་པོ་ཟླ་བའི་ཐལ། །ཤིང་གི་སྙིང་པོ་ག་བུར་མིང་། ། 

༈ རི་དྭགས་ལྟེ་བ་རི་དྭགས་འཆང་། །རི་དྭགས་མྱོས་བྱེད་དྲི་ཡི་ཐོད། །

རི་དྭགས་རྩི་དང་སྦྲུལ་སྐྲག་བྱེད། །ཀསྟཱུ་རཱི་རྣམས་གླ་རྩིའི་མིང་། ། 

༈ དམར་པོ་སྤྲིན་སྐྱེས་རྒྱལ་མཉེས་བྱེད། །ཐལ་བའི་སྙིང་པོ་ཙན་ལྡན་སེར། །

དྲི་ཤིང་ཤིནྴ་ས། །ནུས་ལྡན་ཨ་ག་རུ་ཡི་མིང་། ། 

༈ མ་ལ་ཡར་སྐྱེས་དྲིའི་སྙིང་པོ། །ཚད་སྐྱོབ་ཚད་སེལ་བསིལ་བའི་དྲི། །

དྲི་ཞིམ་དྲི་ཡི་སྙིང་པོ་དང་། །སྦྲུལ་གྱི་སྙིང་པོ་སྙིང་པོའི་སེར། །

ཚིམ་བྱེད་བསིལ་བྱེད་གདུང་སྐྱོབ་དང་། །དཔལ་གྱི་དུམ་བུ་ཙནྡན་མིང་། ། 

༈ མི་དབང་མི་བདག་མི་སྐྱོང་དང་། །སྤྱི་བོར་དབང་སྐུར་དཔུང་པ་སྐྱེས། །

33ས་སྲུང་ས་འཛིན་ས་ཡི་བདག །ས་སྐྱོང་ས་བདག་ས་སྤྱོད་དང་། །

ས་ཡི་ཚངས་པ་སའི་བརྒྱ་བྱིན། །ས་འཚོ་གནམ་བསྐོས་སྐྱེ་དགུའི་བདག །

འཇིགས་པ་སེལ་བྱེད་རྒྱལ་པོའི་མིང་། ། 

༈ བཀའ་ལས་གཏོགས་དང་བཀའ་ལ་དབང་། །ནང་བློན་དབང་བློན་ཞང་བློན་དང་། །

གྲོས་དབང་ཅན་པ་འདུན་ན་འདོན། །གཙོ་བོ་སྣ་ཆེན་ཁ་ལོ་པ། །

འཕྱིངས་པ་འཁྲུལ་བློན་བློན་པོའི་མིང་། ། 

༈ ཕོ་ཉ་མངག་པ་བྱ་མ་རྟ། །ཕྱིན་པ་ཅི་བགྱི་ཀིང་ཀ་ར། །

གཏམ་སྐྱེས་ཁྱེར་རྣམས་བང་ཆེན་མིང་། ། 

33	 ལྷ་གཅིག་དང་ནི་ཇོ་བོ་དང་། །



༈ འབངས་དང་མངའ་འབངས་ལྷ་འབངས་དང་། །བཀའ་འབངས་མངའ་ཞབས་མངའ་འོག་དང་། །

ཆབ་འབངས་ཆབ་འོག་མངག་གཞུག་བྲན། །རྩེ་རྒོད་ཕྱག་བརྙན་འཁོར་གཡོག་མིང་། ། 

༈ གཉིས་སྐྱེས་སྔོན་སྐྱེས་ས་ཡི་ལྷ། །ཚངས་པའི་བུ་རྣམས་བྲམ་ཟེའི་མིང་། ། 

༈ ཞི་ལྡན་འདུལ་ལྡན་འདུལ་ཁྲིམས་ཅན། །ཉེར་བཞི་སྡོམ་ཅན་དབང་པོ་བསྡོམས། །

བརྟུལ་ཞུགས་ཅན་དང་ཚངས་སྤྱོད་ཅན། །བསླབ་ལྡན་སྡོམ་བརྩོན་ཁྲིམས་ལྡན་མིང་། ། 

༈ 34རིག་ལྡན་རྣམ་གསལ་ཉེས་པ་ཤེས། །བློ་བཟང་བློ་ཆེན་བློ་ལྡན་དང་། །

བློ་གྲོས་ཆེན་པོ་ཀུན་རིག་དང་། །སྨྲ་མཁས་སྨྲ་དབང་སྨྲ་བའི་རྒྱལ། །

རྟོགས་ལྡན་སྤྱོད་ལྡན་ཤེས་ལྡན་དང་། །ཐོས་མང་ཐོས་ལྡན་པཎྜི་ཏ། །

མཁྱེན་ལྡན་མཁྱེན་བཟང་མཁྱེན་པ་ཡངས། །མཁྱེན་རབ་ཅན་དང་གནས་ལྔ་པ། །

བསྟན་བཅོས་རིག་རྣམས་མཁས་པའི་མིང་། ། 

༈ དབེན་པ་ལ་དགའ་རི་ཁྲོད་པ། །སྤོང་བ་པ་དང་རྣལ་འབྱོར་ཅན། །

བྱ་བ་བྲལ་དང་བྱ་བ་བཏང་། །ཡོ་བྱད་སྙུངས་དང་དྲང་སྲོང་དང་། །

བསམ་གཏན་པ་རྣམས་སྒོམ་ཆེན་མིང་། ། 

༈ བརྡ་སྤྱོད་དབང་པོ་བརྡ་སྤྱོད་པ། །སྐད་གཉིས་དབང་ཕྱུག་སྐད་གཉིས་སྨྲ། །

འཇིག་རྟེན་འདུལ་དང་འཇིག་རྟེན་མིག །མཆང་བུའི་གནས་འདུག་སྒྱུར་བྱེད་དང་། །

ཞུས་ཆེན་པ་དང་ལོ་ཙ་བ། །ལེགས་སྦྱར་སྨྲ་བ་སྨྲ་མཁན་མིང་། ། 

༈ ཚིག་རྒྱན་སྨྲ་དང་ཚིག་རྒྱན་མཁན། །དབྱངས་ཅན་དགའ་བྱེད་དབྱངས་ཅན་ངག །

དབྱངས་ཅན་མགྲིན་པར་བྱས་པ་དང་། །སྙན་ཚིག་སྨྲ་དང་སྙན་ངག་མཁན། །

རྒྱན་མཁན་སྙན་ངག་སྨྲ་བའི་མིང་། ། 

༈ དཔུང་གི་ཁྱུ་མཆོག་རྟུལ་ཕོད་དང་། །དཔུང་གི་རུ་འདྲེན་དགྲ་ལས་རྒྱལ། །

རྒྱལ་བྱེད་འཇོམས་བྱེད་འཕྲོག་བྱེད་དང་། །ཕ་རོལ་གནོན་དང་གཡུལ་ན་བརྗིད། །

ཐུབ་དཀའ་གཞན་གྱི་མི་ཐུབ་པ། །ཁྲོ་ལྡན་རྩལ་ཆེན་སྒྱུ་རྩལ་ཅན། །

དཔལ་ཆེན་གཏུམ་ཆེན་དཔའ་བོའི་མིང་། ། 

34	 དབེན་པ་གནས་དང་རི་ཁྲོད་པ། །སྤོང་བ་པ་དང་རྣལ་འབྱོར་ཅན། །བྱ་བ་བྲལ་དང་བྱ་བ་བཏང་། །ཡོ་བྱད་ཉུང་དང་དྲང་སྲོང་དང་། །བསམ་གཏན་པ་རྣམས་སྒོམ་ཆེན་མིང་། །



༈ མགོ་ཁེབས་ཚེམ་ཞྭ་རྨོག་ཞུ་དང་། །རྨོག་ཞྭ་ལྕགས་ཞྭ་རྨོག་གི་མིང་། ། 

༈ ལུས་སྐྱོབ་ཁྲབ་དང་ཡ་ལད་གོས། །ལྕག་ཀྱི་སྒོ་བ་འཁྲུག་གོས་དང་། །

མཚོན་སྐྱོབ་ཝརྨ་གོ་ཁྲབ་མིང་། ། 

༈ མདའ་འཕེན་མདའ་འཕང་མདའི་འཁྲུལ་འཁོར། །དྷ་ནུ་གནམ་རུ་གཞུ་ཡི་མིང་། ། 

༈ སྒྲོ་ལྡན་རིང་འགྲོ་རྩེ་མོ་ཅན། །དྲང་འགྲོ་མཁའ་འགྲོ་མྱུར་འགྲོ་དང་། །

ཉག་ཕྲན་ནག་ཕྲན་འབིག་བྱེད་དང་། །ཤ་ར་གཤོག་ལྡན་མདའ་ཡི་མིང་། ། 

༈ སྟོབས་ལྡན་སོ་ལྡན་ལག་ལྡན་དང་། །མཆེ་བ་གཉིས་པ་མཆེ་བ་ཅན། །

མང་པོ་སྐྱོང་དང་གཉིས་འཐུང་དང་། །དབྱུག་འཛིན་གླང་ཆེན་ས་ལུད་ཉལ། །

ནགས་ཚལ་དགའ་དང་ཐིག་ལེ་ཅན། །ཁྱུ་ཡི་མགོན་དང་ཁྱུ་ཡི་བདག །

ཆང་དྲག་པོ་དང་ཆང་གིས་རྒྱས། །སྒོམ་ཚུགས་ཀྱིས་འགྲོ་གླང་པོའི་མིང་། ། 

༈ འདྲེན་བྱེད་ཆུ་འཐུང་མྱུར་འགྲོ་དང་། །འགྲོ་མགྱོགས་མགྱོགས་འགྲོ་གཤོག་པ་ཅན། །

འགྲོ་བྱེད་བཞོན་པ་རྒྱ་མཚོ་སྐྱེས། །བདུན་ལྡན་ཅང་ཤེས་གྱེར་གླིང་དང་། །

ལེགས་འགྲོ་བཞོན་པ་རྣམ་པར་དུལ། །བང་ལྡན་ལྷག་རྒྱུག་པར་སིག་སྐྱེས། །

རྒྱབ་ལྡན་བགྲོད་བྱེད་རྟ་ཡི་མིང་། ། 

༈ ཀ་ན་ཀ་དང་པུ་ཝརྞ། །གངྒ་སྐྱེས་དང་ཙམ་པ་སྐྱེས། །

མདོག་བཟང་ཟོང་མཆོག་ས་ལེ་སྦྲམ། །རྐང་བརྒྱད་པ་དང་བུམ་བརྒྱ་སྐྱེས། །

35ལྕགས་མཆོག་མེ་ཡི་ས་བོན་དང་། །ས་ཡི་ཟླ་བ་སའི་སྙིང་པོ། །

རིན་ཆེན་ཆེན་པོ་གསེར་གྱི་མིང་། ། 

༈ དེ་ལྟར་མངོན་བརྗོད་ཀྱི་བསྟན་བཅོས་འཆི་མེད་མཛོད་རྩ་འགྲེལ་དང་། སྣ་ཚོགས་གསལ་བ་མུ་ཏིག་ཕྲེང་བ་སོགས་རྒྱ་གཞུང་དང་། ཚིག་གཏེར་རྩ་འགྲེལ་དང་། གསེར་ཕྲེང་རོལ་པ་སོགས་བོད་

གཞུང་རྣམས་དང་། གཞན་ཡང་བཀའ་དང་བསྟན་བཅོས་ཅི་རིགས་པ་ནས་ཉེར་ཁོ་བཏུས་ཏེ། དཔལ་སའི་སྟེང་གི་མཛེས་རྒྱན་ཅིག་པོ་ལྷ་འཇིག་རྟེན་དབང་ཕྱུག་དགྱེས་པའི་ཞལ་ངོར་ཀརྨ་ཕྲིན་

ལས་གཉིས་པས་བྲིས་སོ། །ཤུ་བྷ་མསྡུ་སརྦྦ་ཛ་ག་ཏཱམ། ཡི་གེ་པ་ནི་སྤེ་པོས་གི་བྲིས་སོ། །བཀྲ་ཤིས།།

35	 ཚོང་འདུས་འགྲིམ་དང་བུམ་བརྒྱ་སྐྱེས། །


